
1. Editoriala

Euskadiko BPG % 2,8 (u/u) hazi zen 2016an, barne-eskariaren dinamismoa lagun. Zehazki, kontsumo pribatuan
nabarmendu zen hori bereziki, eremu horixe sustatu baitute konfiantza handiagoak, interes-tasen murrizketak eta
kreditu-eragiketa berrien gorakadak. Gainera, aurreko urteetan ezarritako erreformek eta, horrekin batera, krisi
aurreko garaietan sektore pribatuak metatutako desoreken murrizketak inbertsioaren hazkundearen alde jokatu dute,
batez ere ekipamendu-ondasunen atalean. Bestalde, hazi egin dira ondasunen esportazioak, automobilgintzaren
sektorearen laguntzaz eta helmugako herrialde batzuetan, Alemanian esaterako, edota, Europatik kanpo, Txinan
edota Mexikon izan duten jokaerari esker; izan ere, Europako beste merkatu tradizionalago batzuetan, hala nola
Erresuma Batuan eta Frantzian, izandako gainbeherak orekatzeko balio izan dute. Turismo-zerbitzuen esportazioak,
berriz, maila gorenera iritsi dira berriro Euskadin, errekorrak urratuz. Enplegu-sorrerari eusteko aukera eman du
horrek, nahiz eta estatuko batezbestekoaren azpitik jarraitzen duen; eta hori bat dator biztanleria aktiboaren hazkunde
txikiagoarekin. 2017. urtearen hasieran eskura ditugun datuek diote eutsi egin zaiola hazkundeari. Zehazki,
urtearen lehen seihilekoan eskualdeko BPG % 0,8ko erritmoan (h/h) ariko litzateke hazten batez beste (UEEZl),
Espainiako ekonomiaren hazkunde-erritmo berean ia. Jardueraren esparruko erantzunen saldoak ere hobeak direla
urteko lehen bi hiruhilekoetan erakusten du Euskadiko Jarduera Ekonomikoari buruzko BBVA Inkestak, eta,
hirugarrenerako ere perspektiba hobea islatuko luke (ikusi 1. errekoadroa).

Aurrera begira, hazkundea 2017an % 2,8 ingurukoa izatea aurreikusten da, eta 2018an % 2,9raino bizkortu
daiteke, nahiz eta barne-eskaria eta esportazioaren sektorea sustatu duten faktoreetan aldaketak gertatuko direla
aurreikusten den. Batez beste urteko % 2,8ko hazkundea izan duten bost urteko epea osatuko litzateke, beraz,
horrela, eta, 1981etik, hazkundearen batez bestekoaren 1,1 puntu gainetik kokatuko litzateke. 2016. urte amaieratik
2018ra bitartean, hogeita bi mila lanpostu sortzea espero da, eta langabezia-tasa % 9,4ra jaistea, nahiz eta
susperraldia ez den berdin gertatzen ari euskal eskualde guztietan. Kanpoan inguruneak hobera egin izanak eta
sektore publikoan doikuntzak egiteko behar gutxiago izateak lagunduko dute BPGren aurrerapen horretan, gure
aurreikuspenen epean, eta pizgarri gertatuko da oraindik nahiko aldeko dugun diru-politikaren testuingurua. Dena
den, aurreikuspen horiek betetzen badira ere, langabezia tasa 2008. urtearen hasierako mailaren gainetik kokatuko
da urte bukaeran, 4 p.p. gainetik zehazki. Eskualdeak berreskuratu zuen iazko urtean jada krisi aurreko BPGren maila
biztanleko, eta hainbat sektoretan produktibitateak izandako hazkundea euskarri bat da epe ertainera, joera horri eutsi
ahal izateko; baina ezinbestekoa izango da, aldi berean, zahartze demografikoaren eraginei eta horrek ekar dezakeen
biztanleen galerari aurrea hartzeko ahalegina egitea.

Inguruneak hainbat arrisku dakartza eskualderako, bai barnealdeari eta bai kanpoaldeari begira. Alde batetik,
badirudi petrolioaren prezioa finkatu egin dela, aurreko urteko batezbestekoarekiko % 27ko gorakada adierazten
duten mailetan, baina, 2014koarekin alderatuta, % 40 txikiagoa izaten jarraitzen du, eta errenta eskuragarria
handitzen du horrek, kontsumo pribatuaren alde egiteaz bat. Bestalde, diru-politikaren normalizazioa prozesu motela

1: UEEZ: urtarokotasun eta egutegi-eraginak zuzenduta.

izango dela eta nahiko epe luzean interes-tasa baxuei eutsiko zaiela aurreikusten bada ere, datozen urteetan
finantzaketa-kostuak handitzea negatiboa izan daiteke euskal ekonomiarako. Hala ere, hauskortasun hori oso aintzat
hartzekoa izan arren, ez da beste autonomia-erkidego batzuetan bezainbestekoa, palanka-efektua txikixeagoa izan
baita, bai sektore pribatuan eta bai sektore publikoan. Bestalde, beste arrisku-faktore bat da brexitaren azken
emaitza, libra esterlinaren balio-galera bezalaxe. Ondasunen eskari britainiarrak eskualdean indar handiegirik ez
duenez, ez da aurreikusten eragin handirik jasaterik, baina arrisku-faktore bat izan daiteke kanpo-sektorearentzat, bai
zuzenean, elikaduraren sektorean, adibidez, eta bai zeharka, gainerako merkataritza-bazkideen bidez. Euskadiko
produkzio-ehunean turismoak pisu txikixeagoa duela kontuan hartuta, betiere.

Barne-merkatuari dagokionez, txikiagoa da aurten Eusko Jaurlaritzak egin behar duen ahalegina, 2016ko
defizit-helburua bete ondoren, eta 2017ko helburuen lorpena zokoratu gabe gastua hedatzeko aukera zabalxeagoa
ematen du horrek. Gainera, euskal kupoaren likidazioari lotuta lehendik zetozen ziurgabetasunak desagertu dira jada.
Bestalde, AHTren obren lizitazioaren eta hiriburuetan duen sarreraren eragin erlatiboa ere sumatuko da datozen
urteetan, duela gutxi Espainiako Gobernuak eta Euskadikoak adostu dutenaren ildotik. Epe ertainera, jarraitu egingo
du gutxienez lurralde komunean autonomia-erkidegoko finantzaketa-sistema modernizatzeko irekitako prozesuaren
emaitzaren inguruan eta kontu publikoak sendotzeko prozesuarekin jarraitzearen inguruan sortutako zalantzak. lldo
horretatik, argitalpen honetako 3. atalak 2003tik 2016ra bitarteko gastuen eta diru-sarreren bilakaera aztertzen du, eta
Euskadiren eta Espainiako gainerako autonomia-erkidegoen multzoaren artean nabarmendu diren aldeak ere
aztertzen ditu.

Inflazioak kontrolpean jarraitzen du, eta, oraingoz, prezioen eraketan ez da sumatu bigarren itzuliko efekturik.
Petrolioaren prezioaren igoerak Euskadin maiatzean inflazio orokorra % 2,0raino igoarazi badu ere, energia eta landu
gabeko elikagaiak kanpoan utziz gero, % 1,0ren inguruan kokatu zen. Lehen hiruhilekoko inflazio orokorraren
gorakada behin-behinekoa izan dela adieraziko luke horrek. Azpimarratzekoa da jokabide hori, Espainiako ekonomiak
lehiakortasunean izan duen galeraren kostua familien eta enpresen artean banatzen ari direla berretsiko bailuke
horrek; bat dator hori, gainera, enplegu-sorrerarekin eta kontsumoaren, inbertsioaren (ondasun-ekipamenduen
esparruan batik bat) eta esportazioen hazkundearekin (ondasunetan eta, bereziki, zerbitzuetan). Aurrera begira,
garrantzitsua izango da marjinak eta soldatak gertutik zaintzea, egoera horri eutsi egingo zaiola ziurtatzeko. Horrez
gain, seinale ona da esparru publikoko langileen soldatetan iragarri den % leko gorakada. Hala eta guztiz,
eraginkortasuna bilatzen jarraitu beharra dago funtzio publikoaren arloan, martxan den aldaketa teknologiko eta
digitala baliatuz. Gainera, enpleguaren behin-behinekotasunean sumatu den gorakadak aukera bat ekar dezake
gehiegizko erabilera horren arrazoiak berrikusteko eta zuzentzeko, lan merkatuko eraginkortasun eta ekitatea
kaltetzen baititu.

Dena den, euskal ekonomiak oraindik berekin dituen desorekak murrizten jarraitu beharrak nahitaezkoa egiten
du produktibitatearen hazkundea indartuko duten erreforma berriak aintzat hartzea, aldi berean enpleguari eutsiz eta
munduarekiko gehiegizko zorpetzea taxuz zuzenduz. Interes berezia hartuko dute lan-merkatua hobetzera (aldi
baterako lanen tasa eta langabezia-tasa altuak murriztuz, gazteen artean batez ere) eta produktibitatea indartzen
jarraitzera zuzentzen diren neurriek. Horretarako, funtsezko gakoa izango da giza kapitala hobetzea, talentua
erakartzea, teknologia berriak azkar geureganatzea eta enpresen batez besteko neurria handitzea.

2. Euskadiko ekonomiaren perspektibak

Erritmo sendoan hazi zen euskal ekonomia 2016an? % 2,8ko erritmoan, zehazki, eta 1981etik erregistratutako
batezbestekoa baino 1,2 p.p. gehiago eta argitalpen honen azken zenbakiak aurreikusitakoa baino 0,4 p.p. gehiago
da hori®. Susperraldia erakusten duten segidako hiru urte lotzen ditu horrek.

Aurrera begira, Euskadin BPGren hazkundeari % 0,8ren inguruan (h/h) eutsiko zaiola aurreikusten da MICA-
BBVA’ ereduan, bai 2017ko lehen hiruhilekoan eta bai bigarrenean (ikusi 2.1 grafikoa). 2016. urtearen bigarren
erdian izandako hazkunde-erritmoarekin alderatuta, Euskadin hazkunde-erritmo horri eutsiko zaiola pentsarazten digu
horrek, eta bat dator hori BBVAk Jarduera Ekonomikoari buruz eskualdean egindako inkestatik ondorioztatzen den
ikuspegi positiboarekin (ikusi 2.2 grafikoa).

Euskarri diren zenbait faktorek lagundu dute horretan, hala nola mundu-mailako hazkunde sendoak, petrolioaren
prezio baxu samarrek eta diru-politika hedakorrak. Hori eta 2017ko lehen hiruhilekoko egoeraren adierazleek eman
duten informazio berria kontuan hartuta, eskualdearen hazkundea 20l17an % 2,8koa izango dela aurreikus
daiteke, eta % 2,9koa 2018an°. Horrek, aldi berean, biurtekoan hogeita bi mila enplegu garbi sortzeko aukera
emango du. Dena den, epe horren amaieran lanean ari direnen ehunekoa 2007an lanean ari zirenena baino % 7
txikiagoa izango da.

Egindako berrikuspen estatistikoen arabera, sendotu egin da susperraldia,
aurreikusitakoa baino hobeto iragan baikara krisitik

Eskualdeko BPGren hazkundeari buruz INEk 2016an egin zuen lehen aurreikuspenak Euskadin jarduera % 2,8
igo zela islatu zuen (BBVA Research, % 2,9). Hortaz, aurreikusita bezala, sendo jarraitu zuen susperraldiak,
kontsumoa, batez ere kontsumo pribatua, inbertsioa eta esportazioak hobetu zirelako. Gainera, kontuan hartu behar
da 2010-2015 aldirako® Espainiako Eskualde Kontabilitatearen serieak abenduan eguneratu izanak aldaketak ekarri
zituela eskualdeko BPGn, 2011-2015 aldirako. Beraz, Euskadin batez beste urteko hazkundea 0,5 p.p. handiagoa
izan zela adierazten du berrikuspen estatistikoak. Bestalde, lanaren itxurazko produktibitatearen hazkunde-joerari
eutsi egin zaio eskualdean, enpleguaren gorakada BPGrena baino txikiagoa izan denez; baina joera horrek ez die
berdin eragiten sektore guztiei.

Eskaintzaren esparruan, 2016an jardueraren hazkundeari egindako ekarpen positibo nagusiak zerbitzuei
zegozkien, eta, zehazki, zerbitzu pribatuei. Merkataritzak, ostalaritzak eta garraioak 0,7 p.p.-eko ekarpena egin
zuten, u/u % 0,4 hazi baitziren; jarduera profesionalei eta zerbitzu publikoei dagokienez, berriz, 0,5 p.p-eko ekarpena
egin zuen horietako bakoitzak (hurrenez hurren, % 6,6 eta % 2,9 hazi ziren u/u). Bestalde, eskualdeko manufaktura-

2: Martxoaren 30ean, autonomia-erkidegoetako BPGren hazkundeari buruzko lehen estimazioa argitaratu zuen INEK. http://www.ine.es/prensa/cre_2016_1.pdf

3: Ikusi Zertan den Euskadi 2016, hemen: https://www.bbvaresearch.com/wp-content/uploads/2016/07/Situacion_PVasco_2016.pdf

4: lkusi MICA-BBVA: A Factor Model of Economic and Financial Indicators for Short-term GDP Forecasting, hemen:
https://www.bbvaresearch.com/en/publicaciones/mica-bbva-a-factor-model-of-economic-and-financial-indicators-for-short-term-gdp-forecasting/

5: Ikusi Observatorio Regional, 2017ko otsailekoa, hemen: https://www.bbvaresearch.com/wp-content/uploads/2017/02/Observatorio_Regional_1T17_DOC_vf.pdf
6: Ikusi: http://www.ine.es/prensa/np1014.pdf

industriaren ekarpena lau hamarrenekoa izan zen, Espainiako batezbestekoaren parekoa (euskal industria % 1,8 hazi
zen u/u, estatuko batezbestekoa baino 1,3 p.p. gutxiago), eta eraikuntzaren sektoreak egindako ekarpenaren bikoitza,
BPGren pare hazi baitzen (+% 2,8 u/u).

Beraz, hazkundearen ikuspegitik Espainiako gainerako lurraldeekiko dagoen alde negatiboa sektoreen
antzeko ekarpenekin sortu da, produkzio-egitura desberdina den arren. Zerbitzu pribatuen ekarpena hiru hamarren
txikiagoa izan zen Euskadin, eta horietako bi merkataritzako, ostalaritzako eta garraioetako ekarpenen baturari
dagozkio (ikusi 2.3 grafikoa). Baina zerbitzu pribatuek pisu erlatibo txikiagoa dute Euskadiko BPGn, 8,1 p.p. txikiagoa.
Dena den, Euskadiko PBGn industriak duen pisu handigoak (+10,2 p.p.) ez zion ekarpen handiagoa egin berorren
hazkundeari iazko urtean: industriak hazkundeari egindako ekarpena lau hamarrenekoa izan zen bi kasuetan.

2.2 grafikoa Euskadi: jarduera eta perspektibak,
Jarduera Ekonomikoari buruzko BBVA Inkestaren
arabera (%, muturreko erantzunen saldoa)

2.1 grafikoa BPGren hazkundea, MICA-BBVA ereduaren
arabera (h/h, %, UEEZ)

2.3 grafikoa BPGren hazkundea 2016an, eta sektoreen ekarpenak (u/u, % eta p.p.)

Sendo hazi da kontsumo pribatua 2016an

2016an, euskal familien kontsumo-gastuek hazten jarraitu zuten. Hazkundea sustatu zuten faktoreen artean,
historikoki baxuak diren interes-tasei eustea, familiek eskura duten aberastasuna handitzea eta petrolioaren prezioei
nahiko behetik eustea leudeke’.

Bat dator hori BBVA Reserch-ek Euskadirako zehaztutako kontsumo-adierazle sintetikoarekin —ISCR-BBVA®—
autonomia-erkidegoan gastuaren adierazle partzial nagusi diren seinaleak biltzen dituen adierazlearekin, alegia. Oro har
BPGren multzo osoan ez bezala, halako motelaldi leun bat izan zuen Euskadin kontsumoak 2016an. Horrela, ISCR-
BBVA ereduaren arabera, barne-kontsumoa % 2,8 hazi zen Euskadi, Espainiako multzo osoan baino 4 hamarren
gutxiago (ikusi 2.4 grafikoa)g. Zehazki, Zerbitzuen Sektoreko Jarduera Indizeak (IASS) albora utzita, gainerako adierazle
partzial gehienek diote bilakaera ez dela horren sendoa izan urtearen bitarren zatian.

2017ko lehen hiruhilekoari dagokionez, bai Euskadiko ISCR adierazleak eta bai beste adierazle partzial garrantzitsu
batzuek diote kontsumoaren moteltzeak jarraitu egin duela (hiruhilekoen artean gainbeherak ere izan dira, bai txikizkako
salmentetan eta bai IASSn; ikusi 2.5 grafikoa). Dena den, bigarren hiruhilekoko adierazle partzial guztiek hiruhilekoen
artean halako hobekuntza bat erakusten dute. Horren ondorioz, % 0,4 inguru hazi zen batez beste kontsumoa lehen
seihilekoan, eta Espainiako batezbestekoaren (% 0,6) azpitik dago hori berriro ere.

2.4 grafikoa Eskualderako zehaztutako kontsumoaren adierazle sintetikoa, ISCR (%, h/h, UEEZ)

(e): estimazioa, eskura dugun azken informazioaren arabera
Iturria; BBVA Research, INEn oinarrituta

7: EAEKo etxeek beren gastutik zati txikixeagoa zuzentzen diote garraioari Espainian batez beste baino. Dena den, oso antzekoa da eskualdearen ekonomiak
petrolioaren aurrean duen sentiberatasuna. Ikusi BBVA Research, Observatorio Regional 1H17, hemen: aqui

8: Kontsumo-adierazle sintegikoa eskualdeko gastu partzialen adierazle nagusietatik abiatuta osatzen da: txikizkako salmentak, ibilgailuen matrikulazioak, zerbitzuen
sektorearen jarduera-indizea, kontsumo-ondasunen inportazioak, erregaiak eta barne-kontsumo nazionala. Adierazlea osatzeko metodologia osagai nagusien
azterketan oinarritzen da. Informazio gehiago izateko, ikusi R.1 ¢ Afecta la evolucion de la demanda doméstica al crecimiento de las exportaciones? en Situacion
Espafia, 4 Trimestre 2015, BBVA Research.

9: Eustaten aurreikuspenen arabera, azken kontsumoaren hazkundea % 3,0koa izan da, etxeetan eta ISFLHn bezala.

2.5 grafikoa Hazkundea, eta kontsumo pribatuaren adierazle nagusiaren araberako aurreikuspenak (% h/h, UEEZ)

Eusko Jaurlaritzaren gastuaren hedapen txikia, susperraldi ekonomikoa lagun

Susperraldi ekonomikoaz baliatu zen Eusko Jaurlaritza azken kontsumo nominalean gastua suspertzeko, bai
eta inbertsioa indartzeko ere. Autonomia-erkidegoetako batezbestekoak baino dinamismo handiagoa erakutsi zuen
Euskadikoak lehenengoan (% 2,2 u/u vs % 1,5), nahiz eta eskualdeko BPG nominalaren azpitik kokatu zen. Horren
ondorioz, eskualdeko BPGren gaineko ratioa hamarren bat jaitsi zen 2015eko itxierakoarekiko. Modu bertsuan, lau
urtean inbertsioak doitu ondoren (maila minimoetan kokatu zuen horrek), Eusko Jaurlaritzan kapitalaren eraketa
gordina % 14 baino gehiago hazi zen 2016an, eta, bien bitartean, doikuntzak nabarmendu ziren gainerako autonomia-
erkidegoetan (ikusi 2.6 eta 2.7 grafikoak).

Aurrera begira, aurrekontuen gauzatzeari buruz 2017ko apirila arte eskuragarri dauden datuek diote dinamismo horri
eutsi egingo zaiola, bai azken kontsumoari dagokion gastuan eta baita, neurri apalagoan bada ere, kapitalaren
eraketa gordinari.

2.6 grafikoa Eusko Jaurlaritza: azken kontsumo 2.7 grafikoa Eusko Jaurlaritza: kapital nominalaren
nominalari dagokion gastua (u/u, %) eraketa gordina (u/u, %)

finkoaren kontsumoa kanpoan utzita. Iturria: BBVA Research, MINHAFPen oinarrituta

Obra publikoaren lizitazioak motel jarraitu du 2017. urte hasieran

Obra publiko berrien lizitazioak jokaera okerragoa izan du batez beste 2016an Euskadin, gainerako autonomia-
erkidegoetan baino. Espainia oro har hartuta, 2016ko lizitazioen aurrekontuak ia geldirik jarraitu zuen oro har (-% 0,8
urte artean); Euskadin, ordea, % 15,8 murriztu zen. Obra zibilari zor zaio batez ere uzkurtze hori, atal horri dagokion
aurrekontua % 21,0 murriztu baitzen iazko urtean, eta Espainiako batezbestekoaren gainetik kokatu zen murrizketa
hori (-% 6,2). Eraikuntzara zuzendutako zenbatekoa apur bat txikiagoa izan zen (-% 3,3 2015ekoarekiko), eta hori ez
dator bat inola ere Espainian batez beste izan zen % 11,8ko gorakadarekin. Dena den, eskualdeko errepideen sarea
eraikitzera eta hobetzera, portuak hobetu eta hedatzera eta urbanizazio-lanetara zuzendutako zenbatekoak
nabarmendu dira. Hiru kontu-sail horiek urteko lizitazioen zenbateko osoaren % 54,4 adierazten dute. Eraikuntzaren
ikuspegitik, administrazio- eta osasun-erabilerako eraikinen inguruko eragiketei dagokie bolumen handiena.

Kontua probintziaz probintzia aztertzen badugu, urte artean soilik Araban egin zuen gora lizitazioak (% 69,7).
Eskualdean iazko urtean izandako lizitazioen zenbatekotik % 48,5 dagokio Bizkaiari, eta, beraz, % 17,3 murriztu zen
lizitazioa; Gipuzkoan, berriz, % 35,5 murriztu zen.

2017ko lehen lau hilabeteetako datuek ere argi samar erakusten dute lizitazioak dinamismo txikiagoa erakutsi duela
batez beste Euskadin Espainian baino. Zehazki, aurtengo urtarriletik apirilera bitartean, lizitazioen zenbatekoa % 18,5
txikiagoa izan da, 2016an aldi horretan izandakoa baino, eta Espainian batez beste izan den gainbehera baino
handiagoa da hori (-% 10,7). Obren tipologiari erreparatzen badiogu, nahiko jokabide desberdinak ikusiko ditugu.
Eraikuntzak % 20,1 egin zuen aurrera urte artean, eta obra zibila, aldiz, % 29,5 murriztu zen (ikusi 2.8 grafikoa).
Probintzietan, lizitatutako zenbatekoak aurrera egin zuen urte arteko datuetan Araban, eta bikoiztu egin zuen 2016ko
lehen lauhilekoari dagokion zenbatekoa. Gipuzkoan eta Bizkaian lizitazioek urte artean izandako murrizketak,
hurrenez hurren, % 12,2 eta % 31,4 izan ziren (ikusi 2.9 grafikoa).

Erakunde finantzatzaileei dagokienez, 2016an lizitazioetan sumatutako gainbehera estatuari zor zaio, eskualdean atal
honi dagokion zenbatekoa % 55,5 murriztu baitzuen 2015ekoarekiko. Aldiz, lurralde-erakundeetatik datorren
finantzaketa % 8,3 hazi zen urte artean. Beraz, eskualdean obra publikoen lizitazioak zuen pisua % 20 murriztu zen
2016an. Dinamika hori areagotu egin da urtearen lehen lauhilekoan: estatuak emandako zenbatekoa % 69,9 murriztu
da, eta lurralde-erakundeei dagokiena, berriz, % 34,7 handitu da, 2016an garai berean izan zenarekin alderatuta.

2.8 grafikoa Obra publikoa obra motaren arabera:
2017ko urtarriletik apirilera urte arteko hazkundeari
egindako ekarpena (puntu portzentualak)

2.9 grafikoa Euskadi: lizitazioaren esparruko aurrekontua
2017ko urtarriletik apirilera (milioi € eta % u/u)

Enpresen inbertsioak suspertzen jarraitu du, batik bat makineria eta ekipamendu
arloan

Inbertsioak hazten jarraitu zuen 2016an Euskadin, batez ere ekipamendu-ondasunen arloan. Eskualdeko
gobernuaren hiruhilekoko kontabilitatean jasotako datuen arabera, kapital finkoaren eraketa gordina % 3,3 hazi da
(u/u), eta gorakada % 7,5ekoa izan da ekipamendu-ondasunetan. Ildo horretatik, ekipamendu-ondasunen
inportazioak maila historiko gorenera iritsi ziren 2016an, hirugarren urtez segidan gora egin ondoren; lehen aldiz,
3.700 milioi euroko zenbatekoa gainditu dute, zehazki: % 12,3 hazi ziren 2016an (+% 20,4 aurreko urtean; ikusi 2.10
grafikoa); eta Espainian, berriz, % 6,6 (u/u) hazi ziren garai horretan. Gaur egun eskuragarri ditugun datuekin, berretsi
egin da joera hori: 2017ko lehen lauhilekoan, ekipamendu-materialetan kanpoan egin diren erosketen
batezbestekoak % 5,6ko aldearekin gainditzen du iazko hileko batezbestekoa.

Bizitegiz besterako eraikuntzaren bilakaera okerragoa izan da 2016an, batez beste Espainian baino. Euskadin,
bizitegiz besterako eraikuntzarako bisatutako azalera % 19,7 murriztu zen urte artean, eta alde handia erakutsi du
Espainian izan den murrizketarekin (% 0,7ko beheraldia). Eraikin motei erreparatuta, gainbehera hori garraio-
zerbitzuetara zuzendutako eraikinek izan duten murrizketak azaltzen du neurri batean, bai eta bulegoetara
zuzendutako bistatutako azalera handitzeak ere, neurri txikiagoan bada ere. Aldiz, merkataritza-erabilerara eta

biltegietara nahiz industria-erabilerara zuzendutako bisatutako azalera nabarmen handitu da, 2015eko datuekin
alderatuta, baina gorakada hori ez da aski izan adierazitako murrizketak orekatzeko.

2017ko lehen hiru hilabeteetako datuek argi erakutsi dute bizitegiz besterako eraikuntzak murrizten jarraitu duela
Euskadin. Bereziki, bisatutako azalerak % 46,9 egin zuen behera (67.000 metro koadroko azalerara iritsi arte).
Industria-erabilerarako bisatuek eta, neurri txikiagoan, erabilera turistikoetara eta garraio-erabileretara zuzendutakoek
izan zuten gainbeherak bultzatu zuen murrizketa hori. Garai horretan, behera egin zuen merkataritza- eta nekazaritza-
erabilerako eraikuntzetarako bisatutako azalerak ere. Aldiz, bulegoetarako eta garraio-zerbitzuetarako eraikinak
altxatzeko bisatutako azalera handitu egin da 2016ko lehen hiruhilekoarekiko.

Ikuspuntu kualitatiboago batetik, 2017ko bigarren hiruhilekoaz Jarduera Ekonomikoari buruzko BBVA
Inkestak Euskadiren kasuan ematen dituen emaitzek baikor izatera bultzatzen gaituzte: 2015eko bigarren
hiruhilekotik lehen aldiz, saldo garbi positiboko balioak berreskuratu dira sektore guztietan (ikusi 2.11 grafikoa eta 1.
errekoadroa), 2016an ziurgabetasun handia bizi izan ondoren; izan ere, eraikuntza berriei izan ezik gainerako sektore
guztiei eragin zien horrek uneren batean, saldo garbiaren esparruan. Dena den, inkestari erantzun dioten hiru
lagunetik bik baino gehiagok halako egonkortasun bat aurreikusten dute, eta saldo garbiak % 30 ingurukoak dira
eraikuntza berrien eta zerbitzuen kasuan; balio apalagoak erregistratu dituzte, berriz, industriak eta lehen sektoreak.

2.10 grafikoa Bizitegiz besterako eraikuntzako bisatuen 2.11 grafikoa Euskadi: inbertsioaren bilakaera sektorez
hazkundea (m2) eta ekipamendu-ondasunen sektore, Jarduera Ekonomikoari buruzko BBVA
inportazioak (%, u/u)* Inkestaren arabera (erantzunen saldoak, %)

Salmenten susperraldia prezioen eta eraikuntza-jardueraren esparrura hedatzen ari
da pixkana

2016ko datuek erakutsi dutenez, higiezinen merkatuaren susperraldiak motela izaten jarraitzen du Euskadin.
Etxebizitzen salmenta igo egin zen, estatuko batezbestekoaren azpitik jarraitu duen arren. Dena den, eskariaren
sustapena ez da iritsi prezioen esparrura, behera egin baitute prezioek berriro; eta ez da iritsi bisatuen sinaduraren
esparrura ere, uzkurtu egin baita atal hori 2015ekoarekiko. Lehen hiruhilekoko datuek etxebizitzen salerosketak
handitu eta prezioak igo egin direla erakusten dute. Aldiz, etxebizitza berrien eraikuntza uzkurtu egin da berriro.

Etxebizitzen salmenta igo egin zen 2016an, estatuko batezbestekoa baino erritmo apalxeagoan. Hiruhilekoko
dinamikaren arabera, urtearen azken hiruhilekoan zeregin horretan nahiko ondo egin dela aurrera sumatzen da,
hirugarren hiruhilekoan halako uzkurdura bat izan ondoren (ikusi 2.12 grafikoa). Horrela, urtarokotasun eta egutegi-
eraginak zuzendu ondoren, etxebizitzen salerosketak batez beste % 0,9 (UEEZ) hazi ziren hilean, hiruhilekoko tasan,
Espainia batez beste baino zertxobait apalxeago. Urte arteko datuei erreparatuta, 18.730 etxebizitza saldu ziren
Euskadin 2016an, eta % 13ko hazkundea adierazten du horrek 2015ekoarekiko; Espainian batez beste izan den
hazkundearen azpitik dago hori zertxobait (% 13,9).

Etxebizitzen barne-eskaria % 12,9 handitu zen 2016an. Pisu erlatibo handiagoa du barne-eskariak Euskadin beste
autonomia-erkidego batzuetan baino: esparru horretako eragiketen % 94,6 Euskadin bizi direnei dagozkie, eta
Espainiari % 72,6ko batezbestekoa dagokio esparru horretan. 2016an, eskariaren barnean gehien hazi zen
segmentua atzerritarrei dagokiena izan zen: % 19,2 igo ziren atzerritarren erosketak. Hala ere, gorakada horrek ez
zuen eragin handirik izan merkatuan, eskari osoan pisu handirik ez duenez (salmenta guztien % 2,9). Beste eskualde
batzuetan bizi direnen erosketek izan zuen gorakada txikiena (+% 11,1), eta % 2,3ko pisua dute horiek merkatuan.

Lurralde historikoei dagokienez, 2016an egoiliarren salmentak handiagoak izan zirela ikus daiteke: Araba
nabarmentzen da esparru horretan (+% 26,6 u/u, merkatuko bolumen txikiena dagokion arren, salmenta
guztien % 12,8); Gipuzkoan eta Bizkaian, berriz, % 11,0 inguru hazi zen. 2017ko lehen hiruhilekoan, urte arteko
salmentetan, Araba nabarmendu zen berriro (% 33,7); Bizkaian, % 7,4 egin zuen gora, eta aurreko mailari eutsi
Zitzaion Gipuzkoan.

2016an, etxebizitzaren prezioak behera egin zuen berriro Euskadin. Sustapen Ministerioak bildutako tasazio-
balioen arabera, etxebizitzaren prezioa % 1,6 jaitsi zen iaz Euskadin 2015ekoarekin alderatuta, eta halako kontraste
bat adierazten du horrek Espainian batez beste gertatutakoarekin (% 1,9ko igoera). 2016ko abenduan, 2.356,2 €/m?-
koa izan zen prezioa. Lurralde historikoei dagokienez, hiru probintzietan egin zuen behera prezioak, 2.1 koadroak
erakusten duenez, eta beherakada handiena Araban erregistratu zen. Udalerrien esparruan, 25.000 biztanletik
gorakoetan, etxebizitzaren prezioak bi mutur hauen artean ibili ziren: % 6,0tik gorako jaitsierak izan zituzten Leioan,
Santurtzin eta Sestaon, esaterako, eta % 2,0tik gorako igoerak izan zituzten, berriz, Durango, Irunen eta Galdakaon.
Urtearen lehen hiruhilekoan, etxebizitzaren balioa % 1,6 handitu zen, urte arteko datuetan, eta Espainian batez beste
erregistratutako hazkundearen azpitik kokatu zen (% 2,2 Espainian). lldo beretik, prezio hori handitu egin zen
Euskadiko hiri probintzietan, eta Gipuzkoan izandako gorakada nabarmendu zen (% 3,4 u/u).

Etxebizitza berrien bisatuen sinadurak behera egin zuen Euskadin 2016an. 2015ean gorakada handia izan
ondoren (% 45,5), apaldu egin zen bisatuen sinadura iazko urtean, eta % 13,4ko gainbeherarekin amaitu zuen urtea;
alde handia dago Espainian gertatuarekin: % 13,4 hazi zen batez beste. Beraz, horrelaxe eten zen Euskadin ondoz
ondoko bi urtetan bisatuen sinaduran izandako hazkundea. Osotara, 4.083 etxebizitza berri eraikitzeko baimenak
sinatu ziren 2016an Euskadin, eta joera hobea sumatu zen urtearen bigarren erdian, lehen hiruhilekoan murrizketa
sakona jasan ondoren (ikusi 2.13 grafikoa). 2.1 koadroan, atal honek izan duen bilakaera ikus daiteke probintziaz
probintzia: Bizkaian soilik egin zuen gora baimenen sinadurak, eta Euskadin sinatutako bisatu guztien % 62,0
dagokio. Araban eta Gipuzkoan, % 49tik gorako murrizketak izan ziren esparru honetan.

Bestalde, Espainiako batezbestekoak baino dinamismo txikiagoa erakusten dute 2017ko lehen hiruhilekoko datuek:
1.274 bisatu onartu ziren Euskadin, eta % 6,7ko (UEEZ) murrizketa adierazten du horrek hiruhilekoan. Berrio ere alde
handia ikusten da Espainian batez beste gertatutakoarekin: % 14,2ko hazkundea h/h (UEEZ). Urte arteko datuek
diotenez, Euskadiko merkatuan bisatuen sinadura % 5,7 jaitsi zen. Lurralde historikoei dagokienez, Araban izan zen
gorakada azpimarratuko dugu: urtarriletik martxora bitartean onartutako bisatuak hirukoiztu egin ziren.

Gipuzkoan, % 2,6 hazi ziren, eta Bizkaian, % 25,0 inguruko zuzenketa egin zen atal honetan, 2016ko lehen
hiruhilekoko datuekiko.

2.12 grafikoa Euskadi: etxebizitzen salmenta (UEEZ) ii.sl:tggsf(ltlj(é?zglskadl: etxebizitza) berrien eraikuntzarako

2.1 koadroa Euskadi: higiezinen merkatuko aldagaiak lurralde historikoetan
Etxebizitza salmentak Etxebizitzen prezioa Etxebizitza berrien bisatuak
2016 1T17 2016 1T17 2016 1T17
Etxebizitzak % u/u Etxebizitzak % u/u % ala % u/u| Etxebizitzak % u/u Etxebizitzak % u/u
Alava-Araba 2.406 26,6 699 33,7 -3,7 0,8 268 -44.3 160 226,5
Gipuzkoa 6.140 11,8 1.505 -0,2 -2,3 34 1.283 -48,1 518 2,6
Bizkaia 10.184 11,0 2.532 74 -1,0 0,9 2.532 43,8 596 -25.2
Euskadi 18.730 13,0 4.736 79 -1,6 1,6 4.083 -134 1.274 -5,7
Espainia 457.738 13,9 122.787 18,5 1,9 22 64.038 28,9 19.963 18,7

Iturria: BBVA Research, Sustapen Ministerioan oinarrituta

Euskadiko ondasunen esportazio errealak suspertu egin dira 2016an, eta % 2,8ra iritsi dira (u/u), 2015ean
murriztu ondoren (-% 1,5 u/u); dena den, Espainian baino puntu portzentual bat gutxiago hazi dira. Horrela,
esportazioen pisua eskualdeko BPGren % 31,6ra iritsi da (Espainiako batezbestekoa baino 8,7 p.p. gehiago). Hala
ere, esportazio horien urte arteko bilakaera Muskizko findegian mantentze-lanetarako egindako geldialdi teknikoek
baldintzatu dute: 2015eko lehen hiruhilekoko geldialdi orokorraz ari gara'® eta URFn (Unidad de Reduccién de Fueloil)
aurtengo lehen hiruhilekoan egindakoaz”. Egiatan, esportazio ez-energetikoen bilakaerak hazkunde apalak izan ditu
segidako hiru urtetan eskualdean, eta halako bizkortze bat izan du iazko urtearen bigarren erdian. Eutsi egin zaio
bizkortze horri, oraingoz, 2017an (ikusi 2.14 grafikoa).

Sektoreei dagokienez, automobilgintzaren sektorea izan zen euskal esportazioen trakzio-sektore nagusia, bai
eta balantza komertzialarena ere: hazkunde sendoa izan du, % 27,7koa u/u, eta esportazio guztien bostena baino
gehiago da. Euskadiko esportazioen esparruko beste bi sektore handiek, ekipamendu-ondasunen sektoreak
(esportatutako guztiaren herena baino gehiago) eta semimanufakturenak (laurdena), eroriko txikiak izan zituzten (-
% 4,8 eta -% 1,9, hurrenez hurren). Ondasunen balantza komertzialean ere islatu dira azken urteotako joera horiek:
Euskadiko BPGren % 8,9ra iritsi zen balantza hori iazko urtean (azken urteotako mailarik handienera), eta 6.000 milioi
euroko zenbatekoa gainditu zuen, produktu energetikoen defizita murriztu izanagatik neurri batean. Sektore
energetikoaren gorabeheretatik harago, ekipamendu-ondasunetan izandako superabita 4.300 milioi euroren
ingurukoa izan da, 2012koa baino % 11,1 txikiagoa, kapital-ondasunen inportazioaren gorakadaren testuinguruan.
Automobilen superabit komertzialak 3.000 milioi euroko zenbatekoa gainditu du azken 12 hilabeteotan (+% 70,4
2012koarekiko); semimanufakturetakoa, berriz, ez da iritsi 1.500 milioi eurora (-% 38,4 2012koarekiko), eta, besteak
beste, siderometalurgiaren sektorearen ahulezia erakusten du horrek (ikusi 2.15 grafikoa).

10: Ikusi: http://petronor.eus/es/2015/01/petronor-invierte-42-millones-de-euros-en-la-parada-de-la-refineria/
11: Ikusi: http://petronor.eus/es/2016/12/petronor-realizara-la-primera-parada-del-urf-con-un-presupuesto-de-49-millones/

2.15 grafikoa Euskadi: ondasunen saldo komertziala (X-
M milioi eurotan sektoreko, eta kopuru osoa eskualdeko
BPGren ehunekotan)

2.14 grafikoa Euskadi eta Espainia: esportazio ez-
energetikoak (1H12=100, UEEZ)

Iturria: BBVA Research, Datacomex-en oinarrituta
metatua

Helmugako herrialdeei dagokienez, garatutako bost herrialdetara zuzendu ziren Euskadiko ondasunen erdiak:
kopuru osoaren herena hartu zuten Frantziak eta Alemaniak, ia zati berdinetan, eta Estatu Batuak, Erresuma Batua
eta Italia datoz horien atzetik (esportazioetan, % 7,1, % 6 eta % 5eko kuotetara iritsi dira). Hurrengo hamar bezero
nagusien artean (euskal esportazioen laurdena dagokie), lau soilik dira EBtik kanpokoak; eta horien artean,
eskualdeak kanpoan egindako salmenten % 2 baino gehiago dagokie Txinari eta Mexikori (bezero nagusien artean,
9.a eta 11.a dira); ez Turkia eta ez Maroko ez dira iristen kuotaren % 1,7ra. Beraz, hamabost bezero nagusiak
hartuta, euroguneko bederatziri % 53 dagokie esportazio guztien kuotatik, eta eurogunetik kanpoko gainerako seiei,
berriz, % 22.

Britainiar merkatua laugarren tokian kokatu zen helmugako herrialdeen artean iaz. % 9,4 (u/u) murriztu arren,
eskualdeko salmenten % 6,0 egokitu zitzaion, eskualdeko BPG % 1,9ren baliokidea, zehazki. Hala ere, helmugako
herrialde gisa duen garrantzia ez da homogeneoa sektore guztietan: eskualdeko elikadura-sektoreak kanpora
egindako salmenten % 10,2 dagokio Erresuma Batuari (93 milioi euro, % 45 edaritan, Erresuma Batua baita DOC
Rioja izendapeneko edarien atzerriko bezero nagusialz, eta izendapen horretako produkzioaren laurdena Arabako
ardoei dagokie). Dena den, zifra hori eskualdeko BPGren % 0,1en baliokidea da. Bestalde, ekipamendu-ondasunen
sektoreak bere salmenten % 5,3 egin zuen merkatu horretan, ia 420 milioi euroko balioaren truke, eta Euskadiko
BPGren % 0,6ren baliokidea da zenbateko hori. BPGn antzeko pisua dagokie automobilgintzaren sektoreari eta
semifakturetakoari: kanpoan egindako salmentetatik % 7 baino zertxobait gehixeago dagokio Britainia Handiari (ikusi
2.16 grafikoa). Aurtengo urteko apirilera arteko datuek diote Euskaditik britainiar merkatura egiten diren salmentak
suspertzen ari direla (+% 14,4 u/u).

12: Gai honi buruz, ikusi: Situacién La Rioja 2017 (14. or.). Hemen: https://www.bbvaresearch.com/wp-content/uploads/2017/06/Situacion_LaRioja_2017.pdf

Bestalde, ondasun errealen inportazioak % 3,9 (u/u) egin zuen behera 2016an, segidako hiru urtetan gora egin
ondoren (ikusi 2.17 grafikoa); balio nominaletan, % 7,7ko (u/u) erorikoa adierazten du horrek. Produktu energetikoen
eta, neurri txikiagoan, lehengai eta semimanufakturen inportazioen balioan izandako murrizketari (% 29,3 u/u) zor zaio
eroriko hori guztia, kapital-ondasunen eta automobilgintzaren sektorearen inportazioek gora egin baitzuten (+% 12,9
eta % 16,8, hurrenez hurren); gainerako sektoreetan, ez dago alde esanguratsurik.

2017ko lehen lauhilekoari buruz eskuragarri ditugun lehen datuen arabera, epe horretan bizkorraldi bat izan
dute inportazioek ere (ikusi 2.17 grafikoa). Produktu energetikoez gain —urte arteko inportazioa bikoiztu egin da balio
nominaletan—, hazi egin dira gainerako sektoretakoak ere: semimanufakturak (+% 16,6 u/u), automobilgintzaren
sektorea (% 9,7 u/u), ekipamendu-ondasunak (% 5,9) eta elikaduraren sektorea (% 14,0).

2.16 grafikoa Erresuma Batura zuzendu diren
esportazioak, sektoreetako kopuru osoekiko eta
eskualdeko BPGn duten balioaren arabera (%, 2016)

2.17 grafikoa Euskadi: inportazio errealak
(1H12=100, UEEZ)

Markak hautsi dira berrio bai bidaiarien kopuruetan eta bai ostatu-gauetan, eta
gorakada handiagoa izan da atzerriko turismoan

2016an, markak hautsi ziren berriro Euskadin, eskualdera etorritako bidaiarien kopuruan eta ostatu-gauetan,
2,8 eta 5,3 milioiko zenbatekoak gainditu baitzituzten hurrenez hurren; % 5,5eko eta % 3,9ko hazkundeak izan dituzte
hurrenez hurren. Espainiarrei dagokien zatia, eskualdeko turismoaren barnean % 60 baino gehiago dagokion zati
hori, apur bat apalxeago hazi zen (% 4,8 bidaiarien atalean eta % 1,1 u/u ostatu-gauetan); nazioarteko turismoak,
aldiz, dinamismo handiagoa erakutsi zuen, % 8,9ko eta % 11,3ko hazkundea izan baitu turismo mota horrek
bidaiarien ataletan eta ostatu-gauetan, hurrenez hurren (ikusi 2.18 grafikoa). Espainiarrek eskuragarri duten errenta
handitzea eta konfiantza sendotzea, beste merkatu batzuetako arazo geopolitikoak eta garraio-kostu nahiko merkeak
izan dira susperraldi horren euskarri nagusiak.

Eskualdean sartu diren atzerritarren artean, frantziarrak dira orain ere ugarienak (laurdena), eta britainiarrak dira,
berriz, bigarrenak zerrenda horretan; atzerritar turisten hamarrena adierazten dute hain zuzen (turisten kopuru

osoaren % 10 eta % 4 baino gutxiago kasu bakoitzean). 2017ko maiatzera arteko datuetan oinarrituta, eskualdeko
turismoan sumatutako joera horiei eutsi egingo zaie lehen seihilekoan: batez beste, % 3,5eko hazkundea izango du
bidaiarien kopuruak, eta % 4,7koa (h/h) ostatu-gauek (UEEZ). Zehazki, Euskadira iritsitako britainiar bidaiarien
kopurua % 10,8 (u/u) hazi zen, maiatzera arteko datuek erakusten dutenez.

Bestalde, hotelen prezioak beren susperraldia areagotu zuten 2016an. Horrela, kantitateen hazkundea bat etorri
zen berriro (bigarren aldiz) hotelen sektoreko prezio errealen hazkunde berriarekin (% 4,2 iazko urtean). Kantauri
aldeko helmugen artean, eskualde honek erakutsi du jokabiderik onena, estatuan baino susperraldi apalxeagoa izan
badu ere; dena den, krisi aurreko mailetatik gertu dabil jada (ikusi 2.19 grafikoa).

2.18 grafikoa Bidaiariak hotelen eta ostatu-gauen 2.19 grafikoa Hoteletako prezioen indizea
arabera (1H12=100, UEEZ) (errealak*, 2008=100)

Euskadiko lan-merkatuak bizkortzen jarraitu du 2016an, baina zertxobait apaldu da
susperraldia urtearen lehen erdian

Euskadin, Gizarte Segurantzako afiliazioa % 2,0 hazi zen 2016an, aurreko urtean baino hamarren bat gehiago;
baina Espainiako multzo osoan (% 3,0) baino puntu portzentual bat gutxiago hazi da. Susperraldi hori apaldu egin da
pixka bat 2017. Urte hasieran eta eskuragarri ditugun azken datuen arabera (aurreikuspenekin osatu dira datuok),
% 0,4 (UEEZ) hazi da afiliazioa batez beste urteko lehen bi hiruhilekoetan, estatuko batezbestekoaren azpitik
berriro ere (ikusi 2.2 koadroa). 2016ko hazkunde apalagoa Euskadin turismoak eta jarduera profesionalek ekarpen
txikiagoa egin izanak azalduko luke batik bat; eta aurtengo urteko lehen bi hiruhilekoetako hazkundean sumatutako
aldea azaltzeko, beste arrazoi bat erantsi behar diogu aurrekoari: industriaren sektoreko enpleguak ekarpen txikiagoa
egin du, eta bat dator hori industria-produkzioaren indizean (+% 1,1 u/u) sumatu den hobekuntza apalagoarekin.

Horrekin batera, eskualdeak 2016an lan-merkatuan bilakaera positiboa izango duela berresten du Biztanleria
Aktiboaren Inkestak (BAI), eta batez beste estatuko dinamismo bera izan dezakeela ere iragartzen du. Horrela,
lanean ari zirenen kopurua, batez beste, % 2,9 hazi zen Euskadin (% 2,7 Espainian), eta, batez beste, 24.000
enplegu gehiago ekarri zituen horrek ekitaldian. Hala ere, 2015eko laugarren hiruhilekotik 2016ko laugarren

hiruhilekora bitartean irabazia +7.000 enplegutara murriztu da, 2016ko laugarren hiruhilekoan % 0,8 (h/h) jaitsi
ondoren. 2017ko lehen hiruhilekoko datuek, urtarokotasuna zuzenduta, enpleguaren arloan bigarren murrizketa izan
dela erakusten dute (-% 0,4 h/h UEEZ batez beste). Egutegi-eraginek emaitza horietan zerikusia izan badezakete ere,
BAItik ateratako datuak negatiboagoak dira afiliazioari dagozkionak baino. Bitarteko egoerari erreparatuta, biztanleria
jardueraren arabera sailkatzeko Eustaten inkestak (PRA) dio 2016ko laugarren hiruhilekoko enplegu-galera (-% 1,0
h/h) berreskuratu egingo litzatekeela, neurri batean, 2017ko lehen hiruhilekoan (+% 0,7 h/h).

Oro har, enpleguaren hazkundearen osagaiak afiliazioaren antzekoak direla diote BAItik ateratako datuek:
zerbitzu pribatuak eta, neurri txikiagoan, industria lirateke 2016an lanean ari ziren langileen hazkundeari
ekarpen handiena egin dioten sektoreak. Bestalde, soldatapeko langile publikoen artean ere murrizketa bat izan
dela erakusten du inkestak, eta, aldiz, herri-administrazioetako eta gizarte-zerbitzuetako afiliazioaren erregistroetan
gorakada bat nabari da.

2.2 koadroa Gizarte Segurantzako afiliazioak hazkundeari egindako ekarpena (h/h, %, UEEZ)

Euskadi Espainia

Iturria: BBVA Research, Gizarte Segurantzan oinarrituta. * 2H17ko estimazioak maiatzera arteko datuetan oinarrituta. 2016ko seihilekoko datuak hiruhilekoen arteko
batezbestekoak dira. 2017ko tasak hiruhilekoko kontribuzioak dira

Enpleguaren hobekuntza heterogeneoa izan zen eskualdean azken urtean, afiliazioaz eskualdez eskualde
egindako azterketaren arabera. Arabako Lautada —Gasteizko hiria barne— izan zen liderra hazkundean (+% 3,0 u/u);
Donostialdea, berriz, % 2,3 hazi zen. Bilbo Handia (eskualdeko afiliazioaren % 40 baino gehiago dagokio) +% 1,8 hazi
zen, gainerako eskualdeak baino hiru hamarren gutxiago. Orain arte 2017. urteari buruz eskura ditugun datuen
arabera, 2008ko lehen hiruhilekoan zuen afiliazio mailara iritsi da ia Donostialdea (Euskadiko afiliazioaren bostena
dagokio ia); Arabako Lautada garai hartako mailaren azpitik dago zertxobait (3,5 p.p.-era), eta afiliazioaren % 14
dagokio. Bilbo Handia eta gainerako eskualdeak, berriz, krisi aurreko mailaren azpitik daude, 6 eta 7 p.p.-era hurrenez
hurren (ikusi 2.21 grafikoa). Euskadiko afiliazio guztiaren laurdena baino zertxobait gehiago dagokie azken horiei.

Afiliazioaren bilakaera erakusten du 2.20 grafikoak, eskualdeen arabera xehatua eta krisialdiko maila
minimotik abiatuta (2013ko hirugarren hiruhilekoari dagokiona). Besteak beste, Donostialdea eta Urola Kosta
nabarmentzen dira Gipuzkoan, turismoaren aurrerabide egokiari esker, bai eta Arabako Lautada (Gasteiz barne) eta
Durangaldea ere (Bizkaian), industria-jarduera sendoaren eta, bereziki, automobilgintzaren babesean; baina, horiez

gain, Arabako bi eskualde txikitako emaitzak nabarmendu ziren: batetik, Arabako Errioxa, Euskadiko afiliazioaren
% 0,8 dagokion eskualdea; enpleguaren maila minimotik abiatuta, % 13,8ko hazkundea izan du, azken urteotan
turismoak eta ardogintzaren sektoreak izan duten bilakaera onari esker. Eta, bestetik, Arabako Kantaurialdea, 2013ko
itxierako datuekiko % 3,8ko erorikoa izan duena; Euskadiko afiliazioaren % 1,3 zegokion 2016an, eta industriak pisu
handia du eskualde horren jardueran (hodiak, beira, etab.).

2.20 grafikoa Euskadi: Gizarte Segurantzako afiliazioa eskualdeen arabera, kopuru minimoekiko (%-tan 4H13tik 2H17ra 13)

Iturria: BBVA Research, Gizarte Segurantzan eta Eustaten oinarrituta.

Lan-merkatuaren bilakaera positiboa izan da, eta, lanean ari zen biztanleria handitu arren (batez beste +% 0,3,
estatuko batezbestekoa % 0,4 erori bada ere), % 14,5 egin du behera langabeen kopuruak 2016ko batezbestekoan.
Arrazoi horiek lagungarri gertatu dira langabezia-tasa, batez beste, 2,2 p.p. jaisteko 2015ko datuekiko. lldo
horretatik, 2016ko azken hiruhilekoan, % 12,3 ingurukoa izan zen langabezia-tasa, eta, eskuragarri ditugun azken
datuen arabera, behera egin zuen 2017ko lehen hiruhilekoan, % 11,9an kokatu arte. Zenbateko horrek azken zazpi
urteotako minimoa adierazten badu ere, 2007ko itxierako datuei dagokiena baino 5,9 p.p. handiagoa da.

Enpleguaren kalitateari dagokionez, aldi baterako lanei dagokien tasak beheranzko joera argirik erakutsi gabe
jarraitzen du. Estatuko tasa baino txikiagoa izan arren, urtarokotasun-eraginak zuzenduta eman diren azken datuen

13: 2017ko maiatzera arteko datuetan urtarokotasuna zuzeunduz egindako aurrikuspena.

arabera, % 24 ingurukoa da (ikusi 2.22 grafikoa). Lehen mailako desafio bat adierazten du horrek, zaildu egiten baitu
enpleguaren eta giza kapitalaren kalitatea hobetzea.

2.21 grafikoa Afiliazioa eskualdez eskualde 2.22 grafikoa Aldi baterako enplegua
(1H08=100, UEEZ) (soldatapeko guztien %, UEEZ)

Ministerioan oinarrituta

ltxurazko produktibitatearen hazkundeari eutsi zaio euskal ekonomian

Enpleguaren bilakaera kontuan hartuta, lan-faktorearen itxurazko produktibitatea etengabe hazi da euskal
ekonomian 2001etik. Hazkunde hori bizkortu egin zen krisiaren lehen fasean (2009-2013) aurreko fasearekiko, eta
ildo beretik jarraituko du susperraldian ere (2014-2016), eta Espainiako multzo osoarekiko aurrez sumatutako aldean
atzera egingo da horrela. Euskarri bat da hori Euskadiko ekonomiaren hazkunderako, eskualdeko ekonomiarako
garrantzi handiena duten sektoreetan gertatu baita, industrian, esaterako, edota merkataritzak, ostalaritzak eta
garraioak osatutako multzoan (ikusi 2.23 grafikoa).

2.23 grafikoa Lan-faktorearen itxurazko produktibitatea (balio erantsi gordina orduko; urteko batez bestekoa aldi bakoitzean)

4,0
3,0 ]
2,0

0,0 —
-1,0
-2,0
-3,0
-4,0
-5,0
o) ™ © o) 3] o © ™ o © ™ © © ™ © © ™ o © ™ o [e] ™ «©
o — - o — - o — - o — - o — - o - — o — — o — —
o o o o o o o o o o o o o o o o o o o o o o o o
N N N N N N N BN N N DN o N DN N N N Y N N N N N Y
Pl (2] < Pl (2] < I (2] < Pl (2] < Pl (2] < I (2] < I (2] < I (o2} <
o o — o o — o o - o o - o o - o o — o o — o o I
o o o o o o o o o o o o o o o o o o o o o o o o
N N N N N N N N N N N N N N N N N N N N N N N N
EAE ESP EAE ESP EAE ESP EAE ESP
Osotara Industria eta energia Merkataritza, garraioak, ostalaritza HHAA eta gizarte-zerb.

lturria: BBVA Research, INEn oinarrituta.

Egonkortasun-helburua bete du berriro Euskadik, baina ez gastu-araua

Eskualdeko BPGren -% 0,7ko defizitarekin itxi zuen 2016ko ekitaldia Eusko Jaurlaritzak, eta aurrekontuetako
egonkortasun-helburua bete du horrela. Zerga-doikuntzan, gastuaren gauzatzea bere diru-sarreren dinamikara
egokitu zuen Eusko Jaurlaritzak, eta interesen ataleko gastuan eta beste herri-administrazio batzuetara egindako
transferentzietan soilik izan zituen erorikoak (ikusi 2.24 grafikoa). Oro har, Eusko Jaurlaritzaren gastua % 3,5 hazi zen
2016an, eta ez zuen bete gastu-araua'®. Diru-sarrerak, berriz, % 3,2 (u/u) hazi ziren, urte hasieran aurreikusitakoaren
arabera.

2.24 grafikoa Eusko Jaurlaritza: finantzaketarako gaitasuna/beharra (eskualdeko BPGren %)

Iturria: BBVA Research, MINHAFPen oinarrituta

Jarraitu egingo du hazkundeak Euskadin 2017an eta 2018an

E Euskal ekonomia 2017an % 2,8 haziko dela aurreikusten da, eta, 2018an, hazkunde-erritmoa % 2,9raino
igoko dela. Bi urte horietan 22 mila lanpostu sortzeko aukera ekarriko luke horrek, eta langabezia-tasa
murriztu egingo litzateke (3,2 p.p.), 2018. urtearen amaieran % 9,4ra iritsi arte. Eskualdearen dinamismoaren
oinarrian, hainbat faktore leudeke: alde batetik, barne-eskariak hazkundeari ekarpen positiboa egiten jarraituko du,
2016an baino apalxeago bada ere, besteak beste, inbertsioaren bizkortzeari esker. Horrez gain, eskualdearen
ekonomian produktibitateak hazkundeak izan dituela ikusi da eskualdearentzat funtsezkoak diren sektoreetan,
industria-sektorean, esaterako, eta etorkizunean eskualdeak izan dezakeen hazkunderako euskarri garrantzitsua izan
daiteke hori. Bestalde, Euskadiko esportazioen sektorea bere jarduera indartzen ari da, eta nahiko dibertsifikatuta
ageri da; munduko eskariaren susperraldiaren barnean, eskualdearen hazkundea sustatuko du horrek berak ere. Hala
eta guztiz, jardueraren bilakaerarekin bat datorren okupazioaren hobekuntza ez da aski oraindik: 2018. urte amaieran
langabezia-tasa 2008. urte hasierakoa baino 4 p.p. handiagoa izango dela aurreikusten da. Hala ere, susperraldi
ekonomikoaren inguruko aurreikuspen horiei esker eta biztanleriaren dinamika Espainiako batezbestekoa baino

14: Ondorioz, zuzenketarako plan ekonomiko finantzario bat igorri behar dio Eusko Jaurlaritzak Kontzertu Ekonomikoaren Batzorde Mistoari. Informazio zehatzagoa izan
nahi bada, ikusi INHAFPek Eusko Jaurlaritzari 2017ko maiatzaren 29an igorritako jakinarazpena, hemen: https://goo.gl/xQx3Rs

negatiboagoa izango dela kontuan hartuta, biztanleko BPG duela hamar urte baino % 6,5 handiagoa izango da
biurtekoaren amaieran, euro konstanteetan.

Hainbat faktore daude hobekuntza horren atzean. Alde batetik, zenbait kanpo-faktorek itxaropen onak sorrarazi
dituzte Euskadiko kanpo-sektorean. Bestetik, ekonomiaren beraren inertziak eta ezagutu ditugun datu berriek
2017ko lehen eta bigarren hiruhilekoetan hazkundearen indarraldiari eutsi egingo zaiola pentsarazten digute.
Zehazki, Euskadiko BPGK urtearen lehen seihilekoan aurreko urteko bigarren seihilekoan izan zuen erritmoari eutsiko
diola espero da, eta % 0,8ko hazkundea adierazten du horrek hiruhilekoan, urtarokotasun eta egutegi-efektuak
zuzenduta.

Gorabidean jarraituko dute esportazioek...

Bestalde, Euskadiko esportazioen eskaria suspertuko du aurrera begira ere BPG globalean aurrera egiteak
(% 3,3 2017an, eta % 3,4 2018an), ondasunen esparruan batik bat, baina baita zerbitzuen esparruan ere.
Ziurgabetasuna eragin dezaketen egoerak direnak direla (brexita eta Estatu Batuetako kanpo-merkataritzako
politikaren etorkizuna), indartsua da Euskadiko esportazioen sektorea, eta nahiko dibertsifikatuta dago gainera;
oinarrizkoa da hori eskualdearen ekonomiarako. Munduko eskariaren bultzadari etekin hobea ateratzeko aukera
emango du barne-harreman estuagoak dituen kanpo-sektore konplexuago batek. Arlo horretan, Hausman-ek eta
beste zenbaitek egindako azterketak erakutsi duenez (Hausmann et al, 2011), Euskadiko ondasunen esportazioek
konplexutasun-erlazio sendoa erakusten dute, eta herrialdeko mailarik altuenetakoan kokatzen ditu horrek; ez da
horren nabarmena berorien konektibitatea™ (ikusi 2.25 grafikoa), eta euskarri izan daiteke alderdi hori eskualdearen
hazkunderako. Konplexutasun eta konektibitate maila altuak zera adierazten du: kanpoko ingurunea, batez ere
gorabidean diren merkatuetakoa (Lantinoamerika) eta Europakoa, hobetzeak eta aldeko kanbio-tasa batek aukera bat
ekar dezaketela kanpoan berriro ere salmentak handitzeko. Turismoaren ikuspegitik, eta sektore horrek eskualdean
Espainiako beste eskualde batzuetan baino pisu txikiagoa izan arren, aldeko izango ditu bai merkatu nazionalaren
susperraldia eta bai arrazoi geopolitikoen ondorioz beste helmuga batzuetatik “mailegutan” jasotako turismoarekiko
mendekotasun txikiagoa ere, eta mesedegarri gertatuko zaio petrolioaren prezio baxuei eustea (57,8 dolar upela
batez beste 2017-2018an).

15: Ekonomiaren konplexutasuna gutxi ekoizten eta askok inportatzen diren ondasun jakin batzuk ekoizteko eta esportatzeko gaitasunarekin dago lotuta. Konektibitatea,
berriz, nahiko hurbilekoak eta antzekoak diren eta erlazionatuta dauden ondasunak ekoizteko erraztasunarekin edo maiztasunarekin dago lotuta. Gehiago jakiteko, ikusi:
The Atlas of Economic Complexity, Hausmann, Hidalgo et al, hemen: http://atlas.cid.harvard.edu/media/atlas/pdf/HarvardMIT_AtlasOfEconomicComplexity_Part_I.pdf

2.25 grafikoa AAEE: Ondasunen esportazioaren konplexutasuna eta konektibitatea

Iturria: BBVA Research, honako lanean egileok erabilitako metodologiaren arabera: Hausmann, Hidalgo et al., in The atlas of economic complexity, Harvard Kennedy
School (2011)

Handitzen jarraituko du barne-eskariak, diru-politikaren eragin positiboa lagun

Badirudi orain arte diru-politikan erakutsi duen jarrera aldatzeko prest dagoela Europako Banku Zentralak (EBZ)
hurrengo bileretan. Orain arte erdietsitako aurrerapenak zurkaizteko diru-politika bigun bati eutsi beharra argi
geratu bada ere, EBZk tonu neurritsuagoa erakutsi du martxoko eta ekaineko bileretan, eta horretan jarraituko du
ziurrenik hurrengo hilabeteetan'®. Zehazki, euroguneko baldintza ekonomikoen hobekuntzan eta inflazioaren
hazkundean babestuta Gobernu Kontseiluak erakutsi duenaren arabera, badirudi irteerako estrategiari eta pizgarriak
kentzeko sekuentziari buruzko eztabaida ireki dela. Aktiboak erosteko programa amaitzen denean igoko direla tasak
adierazi du argi eta garbi orain arte EBZk, FEDek egin duen prozesuaren bidetik. Aurrera begira, espero da diru-
agintaritza hurrengo urte hasieran bere hileko erosketen erritmoa apaltzen hasiko dela (tapering), 2018ra arte luza
daitekeen prozesu baten barnean. Urte horren amaieran igoko litzateke lehenengoz erreferentziazko interes-tasa.
Oinarri-oinarrizkoa izango da aparteko neurriak argi eta garbi adieraztea eta irteerarako pixkanakako estrategia bat
hartzea, normalizazio-prozesuari susperraldi ekonomikoa arriskuan jarri gabe ekiteko.

Interes-tasa txikiak eta diru-politika hedakorra lagungarri dira familien eta enpresen gastuaren hazkunderako, eta,
horrez gain, defizit publikoa murrizteko prozesua errazten dute. Zorpetze maila handiko gizarteetan (halaxe dira
Espainiako eta Euskadiko gizarteak), oso garrantzitsua da hori, nahiz eta gehiegizko zorpetzea murrizteko ahalegin
handia egin den azken urteotan.

Bestalde, inbertsioen hazkundea sustatzen jarraituko da, azken urteetan abiarazitako erreformen bidez.
Zehazki, lehiakortasunean eta kanpo- nahiz barne-eskarian izan diren hobekuntzek ekipamendu-ondasunen erosketa
suspertuko dutela espero da. Gainera, bizitegietarako ez diren bisatuetan sumatu den joera negatiboa ere aldaraz

16: Horrela, Gobernu Kontseiluak, eurogunearen baldintza ekonomikoetan izandako hobekuntzen babesean, honako esaldia kendu zuen bere adierazpenetik: “[...] Si
fuera necesario para el cumplimiento de su objetivo, el Consejo de Gobierno actuara utilizando todos los instrumentos disponibles en su mandato [...]", eta neurri
gehigarriak lehenbailehen hartu beharra zegoela azpimarratu zuen. Gainera, diru-agintaritza hartako lehendakariak onartu egin zuen adierazpenetik interes-tasen
murrizketa gehigarriei egiten zaien erreferentzia kentzeko aukera eztabaidatu zela (“[...]Seguimos esperando que se mantengan en los niveles actuales, o en niveles
inferiores, durante un periodo prolongado [...]"), eta gerta daiteke halakorik hurrengo bileretan, etorkizuneko normalizazio bati begira.

dezake horrek. Bestetik, ordea, motela izango da sektorearen hazkundea, bizitegi-izaerako inbertsioen inguruneak
hobera egitea aurreikusten bada ere, eta Espainian oro har ikusi denarekiko atzeratuta hasi da hazkunde hori.

... eta zerga-politika neutral baten babesean

Aurtengo urteari begira, berrikuntza gutxi dakartza 2017rako estatuak berriki onartutako aurrekontuak, iazko urte
amaieran iragarritako politikei dagokienez. 2017ko Estatuko Aurrekontu Orokorren Proiektuan konturako entregekin
espero zitekeena baino apalago haziko dira diru-sarrerak. Bestalde, dinamismo pixka bat irabaziko du gastuak,
interes-ordainketagatiko gastuetan soilik egindako doikuntzekin. Oro har, herri-administrazioek zerga-politika neutral
bat ezarriko dute, aurreko bi urteotakoen desberdina, zerga-murrizketek eta gastua handitzeak hasiera batean
planteatutako defizit-helburuekiko desbideratzeak eragin baitzituzten bi urte horietan.

Gastu publikoaren hazkundea estuago kontrolatuz, aukera handiagoa legoke
2017ko egonkortasun-helburua betetzeko

2017rako Euskadiko Gobernuak onartutako aurrekontuetan, geldialdi bat ikusten da diru-sarreretan, 2016ko
hasierako aurreikuspenekiko; gastu ez-finantzarioa, berriz, % 1,5etik gora haziko litzateke. Inbertsio-gastua bultzatzea
ekarriko luke horrek, baina baita funtzionamendu-gastuei (langileak eta ondasun eta zerbitzuen erosketak) eta gastu
finantzarioei eutsi beharra ere. Agertoki horretan, Kontzertu Ekonomikoaren Batzorde Mistoak'’ joan den maiatzean
lortutako akordio berriak Euskadiko diru-sarreren inguruan sortutako ziurgabetasunak argitu ditu. 2011tik kupoaren
fluxuak erregularizatzeak, 2017rako kupoa eguneratzeak eta 2011-2015 denboraldirako enplegu-politika aktiboak
behin betiko izaeraz balioesteak baliabide gehigarriak adieraziko ditu 2017an, eta, Euskadiko administrazioen multzo
osorako, eskualdeko BPGren hiru hamarren baino zertxobait gehixeagoren baliokideak dira gehigarri horiek. Horren
ondorioz, Euskadik 2017an bere defizita murriztea espero da, eta egonkortasun-helburua (% 0,6) betetzeko
aukera gertagarriagoa egiten du horrek.

22 mila enplegu inguru sortuko dira biurtekoan

Datozen bi urteotan eskualdeko BPGn hobera egingo dela aurreikustea lagungarri gertatu da lan-merkatuaren
bilakaera positiboa bultzatzeko. Horrela, probabilitate gehieneko agertokian, 22 mila lanpostu sortuko dira 2017-
2018 biurtekoan. Hala ere, BAlren datuen arabera, enplegua 2008ko batez besteko mailaz azpitik kokatuko da, 7
p.p.-era. Horrekin betera, % 9,4raino murriztuko da langabezia-tasa 2018. urtearen amaieran, eta 2008. urte
hasierako mailan baino 4 p.p. gorago (ikusi 2.26 grafikoa).

Bestalde, BPGren hazkundea handiagoa izango da estatuko batezbestekoa baino, eta dinamismo demografikoa,
berriz txikiagoa izango da; horren ondorioz, krisi aurreko BPGren maila (balio absolututan eta biztanleko)
berreskuratuko du Euskadik jada 2016an. Dena den, enpleguaren arloan ez da maila horretara iritsiko
biurtekoaren amaieran (ikusi 2.28 grafikoa)®.

17: Ikusi https://goo.gl/ocEpXi
18: 2017-2018 biurtekorako aurreikusitako enpleguaren hazkunde-erritmoari eusten bazaio, enplegu-maila hori ez litzateke lortuko 2016a baino lehen.

2.26 grafikoa Euskadi: lanean ari direnak (BAI) eta
langabezia-tasa (UEEZ)

2.27 grafikoa Urteko soldata baliokidea gutxieneko
soldataren azpitik duten soldatapekoak (soldatapeko
guztien %)

2.28 grafikoa BPG, enplegua, langabezia-tasa, biztanlera eta BPG biztanleko. 2016ko maila eta aldaketa 2017-2018 biurtekoan
(Krisi aurreko maila =100)

Agertokiak baditu bere arriskuak

Kanpo-sektorearen eta inbertsioaren hazkundea kontuan hartuta 2017ko aurreikuspenak goranzko joera
hartuta zuzendu badira ere, hor jarraitzen dute kanpo- eta barne-arriskuek. Kanpora begira, ziurgabetasuna
nabari da, merkataritza globalaren susperraldi hasiberria mugatuko duten neurri protekzionistek har dezaketen
indarraren inguruan. lldo horretan, oraindik ez dakigu zer irismen izango duten Estatu Batuetako kanpo-
merkataritzaren politikan egindako aldaketek, ez eta zer ekarriko duten Lishoako Tratatuaren 50. Artikuluan oinarrituta
Erresuma Batua Europar Batasunetik irteteko egiten ari diren negoziazioen bilakaerak eta emaitzek ere.

Besteak beste, Erresuma Batura egiten diren esportazioak murriztea eragin dezake zuzenean brexitak, britainiar
familien errentak behera egitearen, merkataritzari muga gehiago jartzearen eta liberaren balio-galeraren ondorioz.
Euskadiren kasuan eta beste eskualde batzuetan ez bezala, eskualdeak Erresuma Batuarekin duen lotura ondasunen
esportazioko sektore batzuetan dago kontzentratuta, hala nola elikaduraren sektorean, eta txikixeagoa da
esportazioen sektore nagusietan, automobilgintzan, ekipamendu-ondasunetan eta semimanufakturetan, adibidez.
Gainera, sor daitezkeen beste ondorio batzuek eragin txikiagoa izango dutela uste da, hala nola turisten etorriaren
gaineko inpaktuak, immigrazioak edo bigarren bizitetxearen eskariak. Dena den, kontuan hartu behar da zeharkako
bide gisa Europar Batasuneko beste herrialde batzuek izan dezaketen moteltzea ere, eta eskualde bakoitzak
kanpoarekiko duen loturaren arabera eragingo du horrek; esparru horretan, Espainiako gainerako eskualdeek batez
beste dutena baino lotura handiagoa du Euskadik kanpoarekiko. Horregatik guztiagatik, merkatu britainiarrera
ondasunak batez beste Espainiak baino proportzio txikiagoan esportatuz eta BBVA Research-en balioespenen
arabera, BPG britainiarraren erorikoen aurrean Euskadiko BPGk duen elastikotasuna Espainiako eskualdeen
batezbestekoa baino zertxobait txikiagoa da; dena den, hiru hamarrenetik gorakoa da BPG britainiarraren
puntu eta erdiko murrizketaren aurrean (ikusi 2.29 grafikoa).

Horrez gain, 2016. urtearen bigarren erdian, petrolioaren prezioaren gorakada finkatu egin zen; garrantzitsua da hori
0so0 erregaiaren inportatzaile den ekonomia baten kasuan, Espainian, adibidez. Hala ere, badirudi egonkortasun pixka

bat berreskuratu duela azken asteotan. Aurrera begira, izan daitezkeen gorakadek presio handiagoa ekar diezaiokete
familien erosteko ahalmenari, edo enpresen marjinetan murrizketak eragin ditzakete, eta barne-eskariaren
susperraldia arriskuan jar lezake horrek. Horrelako arriskuen ondorioz autonomia-erkidegoei begira aurreikusten diren
eraginak garraioekiko duten mendekotasunaren araberakoak izango dira, bai eta produkzio-jardueran energia-mota
horrek duen erabileraren araberakoak ere. Baldintza horietan oinarritua, aurresan daiteke petrolio gordinaren
prezioan % 10eko igoerak 0,3 p.p. inguruko eragina izango lukeela Euskadin urtean, estatuko batez bestekoan
gertatutakoaren ildotik (ikusi 2.30 grafikoa)

2.29 grafikoa Brexitaren eragina AAEEetan: 2.30 grafikoa Petrolio gordinaren prezioaren % 10eko
(p.p. urteko hezkundearen gainean, britainiar BPGaren gorakadak BPGren urteko hazkundearen gainean duen
% 1,5eko erorikoen aurrean) eragina (p.p., 2017ko hazkundearen gainerako eragina)

Iturria: BBVA Research, INEn oinarrituta (CRE)

Bestalde, euroguneko ekonomia garrantzitsu batzuetan 2017an izan diren eta izango diren hauteskundeek ere
(legegintza-hauteskundeak izan berri dituzte Frantzia, eta irailean Alemaniari egokituko zaio) ziurgabetasuna dakarte
kanpora begira. Kontuan hartu beharreko beste arrisku bat EBZk diru-pizgarriak kenduko dituen uneak eta moduak
ekarriko du. Zorpetutako ekonomia batean, hala nola Espainian, finantzaketa-kostuen gorakadek murriztu egin
ditzakete kontsumorako eta inbertsiorako baliabideak. Alderdi zehatz horretan, administrazio publikoei eta beste
sektore egoiliar batzuei zuzendutako kreditua, eskualdeko BPGren proportzio gisa, murriztu egin zen 2016an,

% 93,8raino iritsi arte, eta % 126,9ra iritsi zen 2010ean. Zehazki, gordailutarako kredituen saldoa negatiboa da
eskualdean. Horregatik, diru-baldintza horietan izan daitezkeen aldaketekiko lotura txikienetarikoa izango
luketen autonomia-erkidegoetako bat litzateke Euskadi (ikusi 2.31 grafikoa).

2.31 grafikoa Beste sektore egoiliar batzuetako kreditu eta gordailuen arteko saldoa (BPGren gaineko %; 4H16)

Fuente: BBVA Research a partir de Banco de Espafia

Barneko egoerari dagokionez eta politika ekonomikoari buruzko ziurgabetasuna apaldu bada ere, BBVA
Research-en balioespenek diote zenbait hamarren ken diezazkiokeela esparru horrek hazkundeari®®. Aurrera
begira, funtsezkoa izango da ondasun eta zerbitzuen merkatuak hobetzeko beharrezkoak diren neurriak
hartzearen inguruan ados jartzeko dugun gaitasuna, bai hazkundea eta bai lanpostuen sorrera biziagotzeko.
Bestalde, oraingoz lehengaien prezioen edo lanbide arteko gutxieneko soldataren gorakadaren ondorioz inflazioan
bigarren itzuliko efekturik nabarmendu ez den arren, ezin dugu baztertu etorkizunean gertatuko ez direnik. Eta, hala
gertatuz gero, eragin negatiboa izan dezakete enpresen lehiakortasunean eta familien erosteko ahalmenean.
Eskariaren hazkundea eta lanpostuen sorrera motelduko luke horrek guztiak.

Horri lotuta, 2017an lanbide arteko gutxieneko soldatak % 8 igotzeak eragin mugatua izango du jardueran
eta lanpostuetan, estaldura eta garrantzi txikia baitu horrek enpresaren lan-kostuetan. Dena den, ordainsari
errealetako hazkundeak orokortzen badira, baina aldi berean ez badira egiten hobekuntza proportzionalak
produktibitatean, eragin negatiboak ekar diezazkioke horrek enpleguaren sorkuntzari. Aurrekoa ez gertatuta ere,
lanbide arteko gutxieneko soldata igortzeak enplegu-aukerak murritz ditzake zenbait kolektibotan, prestakuntza
txikiko langileen artean, esaterako, edo gazteen artean (esperientziarik ez) eta aldi baterako kontratua dutenen
artean. Gainera, urteko soldata lanbide arteko gutxieneko soldataren baliokidea edo hortik beherakoa duten
soldatapekoen Euskadiko ehunekoa estatuko txikienetakoa da (ikusi 2.25 grafikoa), eta eragin txikiagoa dute,
halaber, aldi baterako lanek. Beraz, gerta daitezkeen aipatutako eragin horiek egiaz gertatzen badira, txikiagoak
izango lirateke eskualdean, bai maila agregatuan eta bai kolektibo horietan®. Hala ere, eskualdeko lan-merkatuaren
baldintzak hobeak dira esparru batzuetan eta okerragoak beste batzuetan okerren dauden kolektiboen kasuan eta
Espainiarekin alderatuta. Zehazki, luzaroko langabeen proportzioa handiagoa da Euskadin (batez beste, % 44,1
azken urtean, Espainian baino 3.6 p.p. gehiago), eta, ikasleen kasuan, unibertsitateko gradudun batek bere lehen
lanpostuan kontratu mugagabea izateko zuen probabilitatea % 19,6koa zen, estatuko batez bestekoa baino 7,1 p.p.

19: Xehetasun gehiago hemen: Situacion Espafia, 2017ko bigarren hiruhilekoa, hemen: https://www.bbvaresearch.com/public-compuesta/situacion-espana-segundo-
trimestre-2017/

20: Ikusi, gai honetaz: Observatorio BBVA Research, Repercusiones del aumento del salario minimo en Espafia, hemen:
https://www.bbvaresearch.com/publicaciones/repercusiones-del-aumento-del-salario-minimo-en-espana/

txikiagoa, laneratzeari buruz INEk emandako azken datuen arabera (2014)*. Aldiz, unibertsitateko gradudun batek
ikasketak amaitu ondorengo lehen hiru hilabetean lana aurkitzeko probabilitatea % 29,3koa zen, eta % 24,6ko
batezbestekoa zuen Espainiak arlo horretan.

Hala ere, euskal ekonomiak oraindik berekin dituen desorekak murrizten jarraitu beharrak nahitaezkoa
egiten du produktibitatearen hazkundea indartuko duten erreforma berriak aintzat hartzea, aldi berean
enpleguari eutsiz eta munduarekiko gehiegizko zorpetzea taxuz zuzenduz. Interes berezia hartuko dute zeregin
horretan lan-merkatua hobetzera (langabezia-tasa murriztea, gazteen artean batik bat, aldi bateko lanen tasa
murriztea edota jarduera-tasa handitzea), giza kapitala suspertzera eta teknologia berriak geureganatzera
zuzentzen diren neurriek, lanaren batez besteko produktibitatea indartzen jarraitzeko aukera emango baitu horrek.
lldo horretan, oso positibotzat jotzen dira Euskadiko Lanbide Heziketa Dualak laneratzearen esparruan eman dituen
emaitzak®, bai eta Euskadiko 2020ko Agenda Digitaleko neurriak ere®®, eta bide hori zabaltzen joan beharko dugu.

21: lkusi laneratzeari buruzko INEren inkesta, hemen:
http://www.ine.es/dyngs/INEbase/es/operacion.htm?c=Estadistica_C&cid=1254736176991&menu=ultiDatos&idp=1254735976597

22: http://www.deia.com/2017/05/26/sociedad/euskadi/la-fp-dual-vasca-coloca-a-ocho-de-cada-diez-alumnos-al-dia-siguiente-de-titularse
23: Ikusi http://www.spri.eus/archivos/19777/Agenda-Digital-de-Euskadi-2020.pdf

1 errekoadroa

Euskadiko egoera
ekonomikoaren azterketa,
Jarduera Ekonomikoari
buruzko BBVA Inkestaren
bidez. 2017ko bigarren

hiruhilekoa?*

Ekonomikoari buruzko Inkestaren (EAE-
BBVA) emaitzak bat datoz hazkunde
Euskadiko
hurrengo

indartsua izan duen
ekonomiarekin, eta
hiruhilekorako aurreikuspenak ere
baikorrak dira. 2017ko ekainaren amaieran
egindako inkestaren datuak azken 7
hiruhilekoen gainetik daude argi eta garbi.
Hala ere, 2015eko lehen seihilekokoak baino
okerragoak dira, eta, zehazki, lehen
hiruhilekokoak baino okerragoak, maximo

historikoak lortu baitziren.

Hiruhileko honetako jarduerari buruzko
ikuspegian, egonkortasuna da nagusi;
iritzi hori dute inkestari erantzun dioten
hamar lagunetatik seik, baina heren batek
baino gehiagok jarduerak gora egin duela
pentsatzen du. Hala, bada, erantzunen saldo
garbia handitu da®, eta positiboa izan da
ondoz ondoko azken lau hiruhilekoetan (ikusi
R1.1 grafikoa). Emaitza hauek aurreko
hiruhilekokoak baino 4 p.p. handiagoak dira,
eta duela urtebetekoak baino 30 p.p.

24: 2010eko bigarren hiruhilekotik, BBVA Inkesta hiru hilean
behin egiten da, BBVAko eskualdeko bulegoen sareko
enplegatuen artean. Inkestari buruzko zehaztasun gehiago nahi
izanez gero, ikusi: Situacion Espafia, Recuadro 1, Encuesta
BBVA de Actividad Econémica. Una herramienta de seguimiento
temprano del pulso de la economia. Situacion Espafia, 2°
trimestre de 2014, hemen;
https://www.bbvaresearch.com/public-compuesta/situacion-
espana/

25: Muturreko erantzunen saldo garbia lortzeko, jarduera
ekonomikoak gorantz egin zuela uste duten erabiltzaileen
erantzunen ehunekoari beherantz egin zuela uste dutenen
ehunekoa kentzen zaio.

handiagoak ia. laz izandako gertaera
geopolitikoak (bi hauteskunde-deialdi

Espainian, brexitaren garaipena
erreferendumean edo Trumpen garaipena
AEBnN, petrolioaren salneurriak izandako
gorakada puntualarekin batera) egon litezke
2016ko inkestari erantzun ziotenen ikuspegi
okerragoaren atzean; iritziak iritzi, jarduera

ekonomikoak hobera egin zuen 2016an.

Aurreko faktoreek eragindako zalantzak hein
batean gainditu ondoren, beste hainbeste
gertatzen da itxaropenen  emaitzekin,
ikuspegia positiboa baita argi eta garbi
2017ko 3H17ari begira® (+36 p.p.-ko saldo
garbia, ikusi R1.1 koadroa). Bat dator hori
BBVA Research-ek

aurreikuspenarekin: eskualdeko hazkundeak

egindako

batezbesteko historikoaren gainetik
jarraituko du, eta 2017. urtea laugarren

hazkunde-urtea izango da jada.

Adierazle partzial guztiek emaitza
positiboak erakusten dituzte erantzunen
saldo garbietan hiruhileko honetan. Hala
ere, zerbitzuen sektorean bai inbertsioan eta
bai enpleguan hobekuntza nabarmenak
gertatu diren arren (bereziki urte arteko
datuetan, baina baita hiruhilekoen artekoetan
ere), hobekuntzak txikiagoak izan dira
industrian eta esportazioetan. Azken horien
kasuan, inkestari erantzun dioten hamar

lagunetatik zazpik egonkor ikusten ditu.

Enplegu-adierazleek, bestalde, erantzunen
saldo garbi positiboak erakusten dituzte,

26: Jarduera Ekonomikoari buruzko BBVA Inkestan jasotako
datuak gordinak dira, eta, beraz, nolabaiteko urtarokotasuna isla
dezakete. Segida historiko luzerik ez dagoenez, ezinezkoa da
urtarokotasuna eta egutegi-eragina zuzentzea.

1 errekoadroa

% 33koak, batez beste; aurreko hiruhilekoan
% 17koak izan ziren, eta duela urtebete
batezbestekoa ia nulua izan zen.

Labur esanda, Jarduera Ekonomikoari
buruzko BBVA emaitzek
berretsi egin dute Euskadiko ekonomiak
hazkunde positibo egonkorrari eusten
diola; seinaleak positiboak dira sektoreen
multzoan, zerbitzuen sektorean bereziki, eta,
zehazki, turismoan.

Inkestaren

E.1.1 grafikoa Euskadi: jarduera ekonomikoaren

bilakaera eta espektatibak. Muturreko erantzunen
saldoak (%)

80
60

40

20 /
0 i i / i i i ; ~ ;

-20

-40

rwavd

-80

ira. 12
ira. 13
ira. 14
ira. 15
ira. 16

mar. 12
mar. 13
mar. 14
mar. 15
mar. 16
mar. 17

Jardueraren saldo garbia Espektatiben saldo garbia

Fuente: BBVA

Zertan den Euskadi 2017

E.1.2 grafikoa Jarduera Ekonomikoari buruzko

BBVA Inkesta Euskadin. Erantzunen saldoak (%).
Aukeratutako aldagaiak

3 E.1.1 koadroa Jarduera Ekonomikoari buruzko BBVA Inkesta Euskadin. Emaitza orokorrak (%)

(O]

= 2017ko 2. hiruhilekoa 2017ko 1. hiruhilekoa 2016ko 2. hiruhilekoa

(]

— Handitu Egonkor Txikitu Saldoa* Handitu Egonkor Txikitu Saldoa* Handitu Egonkor Txikitu Saldoa*
Jarduera
ekonomikoa 35 56 9 26 30 62 8 22 12 71 16 -4
Hurrengo
hiruhilekorako 39 57 8 36 34 63 3 31 11 68 21 -10
aurreikuspena
Industria-
ekoizpena 28 66 6 22 24 71 5 19 8 84 8 1
Eskari-zorroa 29 64 7 22 28 64 8 20 9 80 11 -2
Stock mailak 10 89 1 9 10 87 3 7 4 93 3 1
Lehen
sektoreko 9 86 5 4 5 89 6 -2 4 90 7 -3
inbertsioa
lnis izl 24 71 5 19 22 74 3 19 7 82 11 -4
inbertsioa
Zerbitzuetako
it 36 60 4 31 19 74 7 12 19 70 10 9
Sl 34 61 5 30 29 65 6 23 22 67 11 12
berriak
IELETE® 37 57 6 31 | 23 74 3 20 5 80 15  -10
enplegua
AIAGES o 58 6 30 | 20 71 9 11 | 25 71 4 2
enplegua
Eraikuntzako
enplegua 26 70 3 23 20 79 1 19 8 81 11 -4
Prezioak 19 78 3 16 25 72 3 22 7 90 3 3
Salmentak 26 69 6 20 24 65 11 13 11 68 20 -9
Turismoa 58 40 1 57 38 60 2 36 51 a7 1 50
Esportazioak 27 70 3 24 24 72 4 20 12 84 3 9

(*) Muturreko erantzunen saldoa.
lturria: BBVA

3. Autonomia-erkidegoen gastuen eta diru-sarreren
bilakaera, 2003tik 2016ra

Angel de la Fuente?’ FEDEA eta Analisi Ekonomikorako Institutua (CSIC). 2017ko ekaina

1. Sarrera

Autonomia-erkidegoek (AAEE) 2003tik 2016ra izandako diru-sarreren eta gastuen bilakaera aztertuko dugu
artikulu honetan. 2003. urtea hartzen du abiapuntutzat azterketa honek, urte horretan, lehenengo aldiz, osasun-
arloaren kudeaketaren ardura autonomia-erkidego guztien esku egon baitzen ekitaldi osoan. 2002. urtetik, ez da
eskualdaketa garrantzitsurik gertatu hornidura ekonomikoaren atalean; beraz, serieak autonomia-erkidego guztien
gastu-eskumenak gehienean konstanteak —baina desberdinak AAEE bakoitzaren kasuan— izan diren aldi bati
dagozkio. Hemen erabili ditugun datuak IGAEk (2017) egiten dituen eskualde-kontuetan oinarrituta daude, eta,
zehazki, 2000. urtetik aurrera autonomia-erkidegoen arabera bereizitako serieetan, erakunde horrek duela gutxi
argitaratu dituenetan.

Autonomia-erkidegoen diru-sarrera (baliabideak) eta gastu (enpleguak) ez-finantzarioei buruzko informazioa
eskaintzen du IGAEK, Kontabilitate Nazionaleko (KN) irizpideen arabera kalkulatuta. Hemen interesatzen
zaiguna kontuan hartuta, Kontabilitate Nazionalean erabiltzen den kontu-sailen multzoa aldatzea komeni da,
autonomia-erkidegoetako finantziazio-sistemak eskualdeko diru-sarreren eta gastuen gain duen eragina modu
intuitiboagoan jaso ahal izateko. Arazo hori lotuta dago beste herri-administrazio batzuei egiten zaizkien
transferentzien trataerarekin; autonomia-erkidegoen kasuan, Estatuari egiten zaizkion transferentziak dira nagusi atal
horretan, finantziazio autonomikoaren sistemarekin erlazionatutako kontzeptuengatik egindakoak, hain zuzen (hainbat
autonomia-erkidegotako Berme Transferentziaren edo Nahikotasun Funtsaren saldo negatiboak, adibidez).
Transferentzia horiek eskualde-administrazioek erabilgarri dituzten diru-sarrera garbiak murrizten dituzten arren,
AAEEen "gastuetan” txertatzen dira Kontabilitate Nazionalean, eta, beraz, autonomia-erkidegoetako “diru-sarrera
gordinak” artifizialki puztuta gelditzen dira. Arazo hori saihesteko, aurrerantzean, beste herri-administrazio batzuei
egiten zaizkien transferentziak (korronteak eta kapitalarenak) gastuen ataletik diru-sarreren atalera aldatuko dira, eta
beste herri-administrazio batzuetatik jasotako transferentzietatik (korronteak eta kapitalarenak) murriztuko dira atal
horretan; horrekin batera, beste herri-administrazio batzuek egindako transferentziei dagozkien diru-sarrera garbien
kontu-sail berri bat sortuko da, eta AAEEen diru-sarreren atalean txertatuko da.

Horrela, doitutako diru-sarrera eta gastu ez-finantzarioen agregatu berriak lortuko dira, eta horiek erabiliko
ditugu azterlan honetan. Diru-sarrera doituek beste herri-administrazio batzuei egindako edo haiek egindako
transferentzien ondoriozko diru-sarrera garbiak hartzen dituzte barnean, eta gastu doituak garbiak dira, beste herri-

27: Agradezco los comentarios y sugerencias de Pep Ruiz.

administrazio batzuetara egindako transferentziak kontuan izan gabe. Hemendik aurrera, biztanleko gastuak eta diru-
sarrerak kontuan hartuta egin dugu lanketa, 2010eko prezio konstanteetan neurtuta (BPG nazionalaren deflatorea
erabili da).

2. Autonomia-erkidegoen bilakaera 2003. urtetik

3.1 grafikoak autonomia-erkidegoen multzoaren aurrekontu-saldoaren bilakaera erakusten du, 20013. urtetik
2016. urtera. Aztertutako aldiaren lehenengo urteak hedapen ekonomiko luzearen azken zatiari dagozkio, eta
autonomia-erkidegoak aurrekontu-orekatik hurbil daude. 2008an, krisia iritsi zenean, autonomia-erkidegoetako
aurrekontu-saldoak oso azkar murriztu ziren, eta biztanleko 1.165 euroko (2010ekoa) defizit maximora iritsi ziren
2011n. Urte horretatik aurrera, gauzak hobera egiten hasi ziren, erritmo beherakorrean eta zenbait gorabeherarekin
izan arren, eta, 2016an, biztanleko 195 euroko defizita izan zen .

3.1 grafikoa Aurrekontu-saldo ez-finantzarioa; euro 3.2 grafikoa Doitutako diru-sarrera eta gastu ez-
biztanleko, 2010eko prezio konstanteetan; autonomia- finantzarioak; euro biztanleko, 2010eko prezio
erkidegoen multzoa konstanteetan; autonomia-erkidegoen multzoa

Interesgarria da zehaztasunez aztertzea autonomia-erkidegoetako aurrekontu-saldoen atzean dauden gastuen eta
diru-sarreren bideak. 3.2 grafikoak autonomia-erkidegoetako doitu gabeko diru-sarrera eta gastu ez-finantzarioen
bilakaera laburtzen du; 2010eko eurotan eta biztanleko neurtu dira. Grafikoan ikus daitekeen portaera-ereduak
ondo bereizitako hainbat fase erakusten ditu. 2003tik 2007ra bitartean, eskualde-administrazioen diru-sarrerak eta
gastuak antzeko erritmoan handitu ziren, eta, horri esker, antzeko aurrekontu-orekari eutsi ahal izan zitzaion. 2007tik
2009ra, gastuak diru-sarrerak baino askoz ere handiagoak izan ziren. 2009tik 2011ra, diru-sarrerek behera egin zuten
nabarmen, eta, horren ondorioz, defizita 0so azkar handitu zen, gastuak behera egin arren. 2011tik aurrera, azkenik,
diru-sarrerak gradualki suspertzen hasi ziren, eta gastuak egonkortu egin ziren; horrek defizita murrizteko aukera
eman zuen, aldiaren azken zatian orekatik nahiko hurbil dauden mailetara iritsiz.

3.2 grafikoan ikusten denez, aztertutako aldian autonomia-erkidegoetako diru-sarreretan nahiz gastuetan
erregistratutako aldakuntzak biztanleko oso garrantzitsuak izan dira. 2003tik 2009ra arte, autonomia-erkidegoetako
diru-sarrerak biztanleko, prezio konstanteetan neurtutakoak, 500 euro inguru handitu ziren; ondoren, 900 eurotik
gorako erorikoa izan zuten, eta, azkenik, 2016. urtean, 2004an zuten maila berreskuratu zuten. Modu berean,
biztanleko gastu erreala 900 euro handitu zen 2003tik 2009ra, eta, orduz geroztik, 570 euro murriztu da;
hasierako erregistroa baino 300 euro gorago gaude oraindik, edo 2005ean eta 2006an behatutako gastu
errealaren antzeko mailan.

3.2 grafikoan ikus daitekeen gastu ez-finantzarioa hiru kontu-sail handitan zati daiteke: i) kapital-gastuak (inbertsio
errealak eta kapital-transferentziak); ii) interes-gastuak eta iii) interesik gabeko gastu korronte garbia, zeinak langileen
gastuak, ondasun eta zerbitzuen erosketak eta transferentzia korronteak hartzen dituen barnean. 3.3 grafikoak kontu-
sail horien bilakaera laburtzen du, diru-sarrera eta gastu agregatuak bezala normalizatu ondoren.

3.3 grafikoa Doitutako gastu ez-finantzarioaren 3.4 grafikoa Interesik gabeko gastu korronte garbiaren
osagaiak euro biztanleko, 2010eko prezio osagai nagusiak, euro biztanleko, 2010eko prezio
konstanteetan autonomia-erkidegoen multzoa konstanteetan autonomia-erkidegoen multzoa

Grafikoan ikus daitekeenez, gastuaren hiru osagaien profilak oso desberdinak dira. Inbertsioaren kontu-sailak
0so azkar murrizten dira aldiaren bigarren zatian, eta hasierako balioaren erdian kokatzen dira, gutxi gorabehera;
interesei dagokien gastua hirukoiztu egiten da urte gutxian, zorraren metatze azkarraren eta arrisku-saria
igotzearen ondorioz. Hala ere, kontu-sail hori nabarmen murriztu da azken bi ekitaldietan, funtsean, gobernu zentralak
autonomia-erkidegoei LFAn eta beste likidotasun-tresna batzuetan eskaini dizkien baldintza finantzarioak hobetu
direlako. Bestalde, gastu korrontearen zatirik handienak gastu osoak baino eroriko motelagoa jasango du
2009. urtetik aurrera, eta, 2013an, gorantz hasiko da; 2016. urtean, 2008ko mailara iritsiko da, eta 2009an lortutako
puntu gorenera hurbiltzen hasiko da.

3.4 grafikoak interesik gabeko gastu korronte garbiaren hiru osagai nagusien bilakaera erakusten du: soldatapekoen
ordainsaria, tarteko kontsumoen erosketa eta herri-administrazioek zuzenean sortzen ez dituzten gizarte-laguntzak
(hau da, zentro publikoetan eskainitako osasun-zerbitzua eta hezkuntza kanpoan utzita). Hiru aldagai horiek interesik
gabeko gastu korronte osoaren antzeko profila erakusten dute: igoera handia izan zuten 2009 arte, eroriko
nabarmena jasan zuten gero, eta suspertze arina izan dute azken ekitaldietan, bereziki langileei dagokien biztanleko
gastuen kasuan, % 9 inguru handitu baitira termino errealetan 2013tik 2016ra bitartean.

3.5 grafikoa Doitutako gastu ez-finantzarioaren urteko batez besteko aldakuntza biztanleko (KN) 2010eko prezio konstanteetan
eta osagaietan euro urteko, hainbat aldi

Iturria: BBVA Research

Laburpen-moduan, doitutako gastu ez-finantzario errealaren eta horren osagaien urteko batez besteko
aldakuntza erakusten du 3.5 grafikoak, urteko eurotan eta hainbat alditan neurtuta. 2003tik 2009ra artean, urteko
146 euroko batez besteko erritmoan handitu zen biztanleko gastu osoa prezio konstanteetan, funtsean, interesik
gabeko gastu korronte garbia handitzeari esker. 2009tik 2013ra bitartean, gutxi gorabehera, lehenago handitu zen
erritmo berean murriztu zen gastu 0soa, baina inbertsioaren erorikoak murrizketa horren erdia bereganatu zuen, gastu
korrontearen erorikoa arinduz. Azkenik, 2013tik aurrera, gastua suspertzen hasi zen, eta gastu korrontea gastu osoa

baino askoz ere erritmo handiagoan suspertu zen; inbertsioak, berriz, beherantz jarraitu zuen, baina erritmo
txikiagoan.

3. Euskadiren kasua

Biztanleko diru-sarrera eta gastu doitu errealen bilakaera laburtzen du 3.6 grafikoak, Euskadik eta autonomia-
erkidegoen multzoak izandakoa; aztertutako aldiaren hasierako urtean 100 oinarria duten indize gisa adierazi dira bi
magnitudeak. Grafikoan ikus daitekeenez, Euskadiren diru-sarreren eredua batez bestekoaren desberdina da:
diru-bilketaren erorikoa lehenago gertatu zen, batez bestekoa baino arinagoa izan zen eta lehenago eta modu
erregularragoan hasi zen suspertzen. Gastuaren kasuan, punturik gorena bat dator, gutxi gorabehera,
nazionalarekin, bai datan bai intentsitatean, baina 2009. urtetik aurrera izandako beheranzko doikuntzak batez
bestekoan baino askoz ere arinagoak dira. Aldiaren amaieran, diru-sarreretan eta gastuetan Euskadin metatutako
igoera Espainiako batez bestekoa baino hamar puntu handiagoa da.

3.6 grafikoa Euskadiko egoera, autonomia-erkidegoen batez bestekoarekin alderatuta euro biztanleko, 2010eko prezio
konstanteetan, 2003 = 100 doitutako gastu eta diru-sarrera ez-finantzarioak

a. Diru-sarrera doituak b. Gastu doituak guztira

3.7 grafikoa Pais Vasco en comparacion a la media de las CC.AA. euros por habitante a precios constantes de 2010, 2003 =

100 componentes del gasto

3.7 grafikoan ikus daitekeenez, Euskadik ere baditu ezaugarri berezi batzuk gastu ez-finantzarioaren osagaien

bilakaerari dagokionez. Kasu gehienetan, gastu-kontzeptuen behin-behineko profila batez besteko nazionalaren

gainetik dago argi eta garbi aldiaren bigarren zatian, eta doikuntza arinak gertatzen dira krisiaren urterik

txarrenetan.

4. Taulak

4.1 koadroa Euskadiko ekonomiaren koiuntura adierazle nagusiak

Batazbesteko hazkundea

2016 urte haseratik (u/u) Azken datua (h/h, ueez)
Euskadi Espainia Euskadi Espainia Euskadi Espainia Azken hilabetea
Txikizkako salmentak 2,7 3,7 -1,6 0,6 -0,9 -0,2 may-17
Matrikulazioak 4,9 12,4 3,8 7,4 1,3 0,7 apr-17
ZSJI (IASS) 4,6 4,2 41 6,6 3,9 0,9 apr-17
Bidaiari egoiliarrak (1) 45 4,2 4,5 2,4 -9,6 -4,5 mai-17
Egoiliarren ostatu-gauak (1) 2,3 3,6 7,2 0,8 -8,5 -4,2 mai-17
IPI 1,6 1,6 2,3 1,0 0,5 0,6 apr-17
Etxebizitza bisatuak -13,4 28,9 -5,7 18,7 -38,3 -1,7 mar-17
Etxebizitza salerosketak 115 13,7 3,0 8,8 1,8 1,7 apr-17
Esportazio Errealak (2) 2,4 3,7 7,8 9,0 2,7 0,3 apr-17
Inportazioak -4,1 2,6 17,7 4,8 9,3 0,5 apr-17
Bidaiari Atzerritarrak (3) 8,0 10,1 10,3 7,8 -0,8 -1,1 mai-17
Atzerritarren Ostatu-gauak (3) 10,2 9,6 11,9 57 -3,0 -0,5 mai-17
Afiliazioa SSn 2,0 3,0 2,1 3,6 0,1 0,4 mai-17
Langabezia Erregistratua -8,8 -8,6 -10,0 -10,1 -0,3 -1,3 mai-17

(1) Espainiako Egoiliarrak (2) Ondasun esportazioak (3) Espainiako egoiliarrak ez direnak.
Iturria: BBVA Research eta Espainiako ministeritzetan (SOIM, EOM eta ITMM) oinarrituta

4.2 koadroa EDB: aurreikuspen makroekonomikoak (u/u) (Urte arteko bariazio-tasak %-tan, kontrakorik adierazi ezean)

2014 2015 2016 2017 (a) 2018 (a)

BPG prezio konstanteetan 1,2 1,9 1,7

Kontsumo pribatua 0,8 1,8 1,9

Kontsumo publikoa 0,6 1,3 1,8

Kapital Finkoaren Eraketa Gordina 15 3,0 2,5

Izakinak (*) 0,3 -0,2 -0,1

Barne eskaria (*) 1,2 1,7 1,9

Equrtazmak (ondasun eta 44 6.3 27

zerbitzuak)

Inportazioak (ondasun eta zerbitzuak) 4,9 6,3 3,4

Kanpo eskaria (*) 0,0 0,2 -0,2
Prezioak

KPI 0,4 0,0 0,2

Azpiko KPI 0,9 0,8 0,8
Lan Merkatua

Enplegua 0,6 1,0 1,3

Langabezia tasa (bizt.akt. %) 11,6 10,9 10,0 9,5 9,1
Sektore publikoa

Defizita (BPGren %) -2,6 -2,1 -1,9 -1,7 -1,4

Zorra (BPGren %) 92,0 90,4 89,6 88,4 86,4
Kanpo sektorea

Kontu korronte saldoa (BPGren %) 2,5 3,2 3,3 3,0 2,9

Aurreikuspenak dira atzea zuria ez dutenak. (*) hazkundeari egindako ekarpena.
Aurreikuspenen itxiera-data: 2016ko maiatzak 6.
Iturria: erakunde ofizialak eta BBVA Research

4.3 koadroa Aurreikuspen makroekonomikoak: Barne Produktu Gordina

(%, urteko batez bestekoa) 2014 2015 2016
Estatu Batuak 2,4 2,6 1,6
EDB 1,2 1,9 1,7
Alemania 1,6 15 1,8
Frantzia 0,7 1,2 1,1
Italia 0,2 0,6 1,0
Espainia 1,4 3,2 3,2
Erresuma Batua 3,1 2,2 1,8
Latinoamerika * 0,8 -0,3 -1,5
Mexiko 2,3 2,6 2,1
Brasil 0,5 -3,8 -3,6
Eagles ** 54 4,7 4,8
Turkia 52 6,1 2,9
Asia-Ozeano Barea 5,6 5,6 55
Japonia 0,2 1,2 1,0
Txina 7.3 6,9 6,7
Asia (Txina gabe) 4,2 4,5 4,5
Mundua 35 3,3 3,1

(a): aurreikuspena.

* Argentina, Brasil, Txile, Kolonbia, Mexico, Peru eta Venezuela.

** Saudi Arabia, Bangladesh, Brasil, Txina, Filipinak, India, Indonesia, Irak, Mexiko, Nigeria, Pakistan, Errusia, Tailandia eta Turkia.
Aurreikuspenen itxiera-data: 2016ko maiatzak 6.

Iturria: BBVA Research eta NDF

4.4 koadroa Zor publikoaren 10 urterako interes tasa

(%, urteko batez bestekoa) 2014 2015 2016 2017 (a) 2018 (a)
Estatu Batuak 2,53 2,13 1,84 2,60 2,84
Alemania 1,22 0,52 0,13 0,58 1,21

(a): aurreikuspena.
Aurreikuspenen itxiera-data: 2016eko maiatzak 6.
Iturria: BBVA Research eta NDF

4.5 koadroa Aurreikuspen makroekonomikoak: kanbio tasak

(Urteko batez bestekoa) 2014 2015 2016
USD-EUR 0,75 0,90 0,90
EUR-USD 1,33 1,11 1,11
GBP-USD 1,65 1,53 1,35
USD-JPY 105,82 121,07 108,82
USD-CNY 6,14 6,23 6,64

(a): aurreikuspena.
Aurreikuspenen itxiera-data: 2016eko maiatzak 6.
Iturria: BBVA Research eta NDF

4.6 koadroa Aurreikuspen makroekonomikoak: diru-politikaren interes-tasak

(Fin de periodo, %) 2014 2015 2016 2017 (a) 2018 (a)
Estatu Batuak 0,25 0,50 0,75
EDB 0,05 0,05 0,00
Txina 5,60 4,35 4,35

(a): aurreikuspena.
Aurreikuspenen itxiera-data: 2016eko maiatzak 6.
Iturria: BBVA Research eta NDF

4.6 koadroa Espainia: aurreikuspen makroekonomikoak (Urte arteko bariazio-tasak %-tan, kontrakorik adierazi ezean)

(%, urteko batez bestekoa) 2014 2015 2016 2017 (a) 2018 (a)
Jarduera
BPG erreala 14 3,2 3,2
Kontsumo pribatua 1,6 2,8 3,2
Kontsumo publikoa -0,3 2,0 0,8
Kapital eraketa gordina 3,8 6,0 3,1
Ekipoak eta makineria 8,3 8,9 50
Eraikuntza 1,2 4,9 1,9 2,8 4,2
Etxebizitza 6,2 31 3,7 4,3 5,8
Barne-eskaria (hazkudeari egin ekarpena) 1,9 3,3 2,8 2,3 2,6
Esportazioak 4,2 4,9 4.4 5,8 5,0
Inportazioak 6,5 5,6 3,3 4,2 52
Kanpo-eskaria (hazkundeari egin ekarpena) -0,5 -0,1 0,4 0,7 0,1
BPG nominala 1,1 3,7 3,6 51 5,3
(Mila milioi euro) 1037,0 1075,6 1113,9 1170,7 1232,4

Lan merkatua

Enplegua, BAI (EPA) 1,2 3,0 2,7
Langabezia tasa (biztanleria aktiboaren %) 24,4 22,1 19,6
CNTR enplegua (lanaldi osoaren baliokidea) 11 3,0 2,9
Lan-faktorearen ageriko produktibitatea 0,3 0,3 0,4

Prezio eta kostuak

KPI (urteko batez bestekoa) -0,2 -0,5 -0,2
KPI (aldi bakoitzaren amaieran) -1,0 0,0 1,6
BPGren deflatorea -0,3 0,5 0,3
Soldatapekoen ordainsaria 0,0 0,4 0,0
Unitateko lan-kostua -0,3 0,2 -0,4

Kanpo-sektorea

Kontu korronte balantza (BPGren %) 11 1,4 1,9
Sektore publikoa (*)

Zorra (BPGren %) 100,4 99,8 99,3
Herri Administrazioen saldoa (BPGren saldoa) (*) -5,9 -5,1 -4,3
Etxeak

Errenta nominal eskuragarria 0,9 1,9 2,8
Aurrezki tasa (errenta nominalaren %) 9,1 8,4 8,4

Urte arteko bariazio-tasak %-tan, kontrakorik adierazi ezean.
(a): aurreikuspena

Aurreikuspenen itxiera data: 2016eko maiatzak 6..

(*): Espainiako finantza erakundeei emaniko laguntzak kenduta.
Iturria: BBVA Research

5. Glosarioa

Siglak

AAEE: Autonomia Erkidegoak

BAI: Biztanleria Aktiboaren Inkesta

BBVA - GAIN: BBVAren jarduera globalaren indizea
BBVA: Banco Bilbao Vizcaya Argentaria

BPG: Barne Produktu Gordina

CEOE: Enpresaburuen Elkarteen Espainiako
Konfederazioa

CEPYME: Enpresa Txiki eta Ertainen Espainiako
Konfederazioa

CNTR: hiru hileroko kontabilitate nazionala

CRE: Espainiako Eskualde Kontabilitatea

EAE - BBVA:Jarduera Ekonomikoari buruz BBVA inkesta
EAGLESs: garatzeko bidean dauden eta hazkunderako
liderrak diren ekonomiak (Emerging and Growth-Leading
Economies)

EB: Europar Batasuna

EBZ: Europako Banku Zentrala

EDB: Ekonomia eta Diru Batasuna

ENKA: enplegu eta negoziazio kolektiborako akordioa
ETE: enpresa txiki eta ertainak

Laburdurak

h/h: hiruhileko arteko aldaketa
KT: konfiantza tartea

mM: mila milioi

mp: merktu preziotan

Euribor: euroaren eremuko diru-merkatuko banku arteko
erreferentzia-tasa (Euro interbank Offered Rate)

FED: Erreserba Federala (Federal Reserve System)
GAKN: Gastua Azken Kontsumo Nazionalean

GK: Gobernu Kontseilua

HEH: Hiri Eremu Handia

HHAA: Herri Administrazioak

INE: Estatistikako Institutu Nazionala

KPI: Kontsumo Prezioen Indizea

l.o.e.: lanaldi osoari dagokion enplegua

LATAM: Latinoamerikari dagokion agregatua; honen
barnean sartzen dira Argentina, Brasil, Txile, Kolonbia,
Mexiko, Peru eta Venezuela

MEYSS: Enplegu eta Gizarte Segurantzako Ministerioa
MICA-BBVA: momentuko jarduera-adierazleen BBVA
eredua

MINHAFP: Ogasun eta Funtzio Publikoko Ministerioa
SEB: beste sektore egoiliar batzuk

UEEZ: urtarokotasun eta egutegi-eraginak zuzenduta
UTB: Urteko Tasa Baliokidea

op: oinarrizko puntuak
p.p.: puntu portzentualak
u/u: urtetik urterako aldaketa

LEGE-OHARRA

BBVA Research-eko sailak egindako dokumentu honek dibulgazio-izaera du, eta egindako datari dagozkion datuak, iritziak eta
estimazioak ditu, bertan landutakoak edo fidagarri irizten diegun iturrietatik datozenak edota berorietan oinarrituta egin direnak;
hala ere, BBVAk ez ditu bere kabuz egiaztatu beroriek. Hortaz, berorien zehaztasunari, osotasunari edo zuzentasunari buruzko
bermerik ez du ematen BBVAK, ez berariaz eta ez modu inplizituan.

Dokumentu honetan izan daitezkeen estimazioak oro har onartuta dauden metodologiak erabiliz landu dira, eta halakotzat hartu
behar dira, hau da, aurreikuspen edo proiekziotzat. Aldagai ekonomikoen bilakaera historikoak (positiboa edo negatiboa) ez du
bermatzen etorkizunean bilakaera baliokidea izango dutenik.

Dokumentu honen edukiak aldaketak izan ditzake, aurretiazko abisurik gabe, adibidez, testuinguru ekonomikoaren arabera edota
merkatuaren gorabeheren arabera. BBVAK ez du inolako konpromisorik hartzen ez dokumentua eguneratzeko eta ez aldaketa
horien berri emateko ere.

BBVAKk ez du beregain inolako erantzukizunik dokumentu hau edo bertako edukia erabiltzearen ondorioz zuzenean edo zeharka
gerta daitekeen inolako galeraren aurrean.

Ez dokumentu hau eta ez jasotzen duen edukia ere ez dira inolaz ere eskaintza, gomendio edo erosketa-eskaera, aktibo edo
tresna finantzarioak erosteko, inbertsioak desegiteko edo interesak lortzeko, eta ezin dute izan inolako kontratu, konpromiso edo
erabakiren oinarri.

Dokumentu honek gara ditzakeen aldagai ekonomikoekin lotuta egon daitezkeen aktibo finantzarioetan egin daitezkeen inbertsioei
dagokienez, irakurleek argi eta garbi izan behar dute ezin dutela dokumentu hau beren inbertsioei buruzko erabakiak hartzeko
oinarritzat hartu, eta inbertsio-produktuen eskaintzak egin diezazkieketen pertsonak edo erakundeak legez behartuta daude
horrelako erabaki bat hartzeko beharrezkoa duten informazio guztia ematera.

Honako dokumentu honen edukia jabetza intelektualari buruzko legediak babesten du. Berariaz debekatuta dago berau
erreproduzitzea, aldatzea, banatzea, publikoki zabaltzea, eskuragarri jartzea, zatiak ateratzea, berriro erabiltzea edo bidaltzea edo
beste edozein helburutarako erabiltzea, edozein bitarteko edo prozedura medio, legez baimendutako kasuetan salbu eta BBVAk
berariaz emandako baimena dutenean salbu.

